
Oñati, Arrasate eta Bergarako udalek 
eta Foru Aldundiak hitzarmena sinatu 
dute San Prudentzio-Elorregiko nodo 
intermodala hobetzeko. Oñatiko udale-
txean sinatu zen hitzarmena, eta Izaro 
Elorza alkateaz gain, Rafaela Romero 
―Mugikortasuneko eta Lurralde Anto-
laketako diputatua―, Maria Ubarretxena 
―Arrasateko alkatea― eta Gorka Artola 
―Bergarako alkatea― izan ziren bertan. 
Pozik agertu ziren lau erakundeen arteko 

Oraingoz, ur-hornidura bertaraino    
eramateko zailtasunak direla eta, behin- 
behineko komun kimikoa ipiniko da. 

Proiektuak 2220.000 euroko aurre-
kontua du, eta lau erakundeen artean 
finantzatuko dute: Foru Aldundiak %60 
hartuko du bere gain, eta gainerako 
%40a hiru udalen artean.  

OÑATIK LIDERTZA
Oñatiko Udala arduratu da Elorregiko 
geltokia hobetzeko proiektua idazteaz 
eta erakundeen arteko zubi lana egiteaz. 
Horregatik, bere poza azaldu du Izaro 
Elorza alkateak, hitzarmena sinatzeare-
kin batera. "Hainbat erakunderen arteko 
lankidetzaren beharrak prozesua nahi 
baino gehiago luzatu du, baina Elorre-
giko geltokia hobetu beharra zegoen 
eta Oñatiko Udalak lan handia egin du 
proiektu hau aurrera ateratzeko".

Obrak lizitatzeko prozesua ere Oñatiko 
Udalak hartu du bere gain, eta usteka-
berik ez bada, ekainean zehar hasiko 
dira Elorregiko geltokia hobetzeko lanak. 
Hamabi asteko epea aurreikusten da 
lanak burutzeko. 

AUZOTARRAK POZIK
Elorregiko auzo-alkate eta Sanprubus 
zerbitzuaren arduradun Jon Mujika ere 
egon zen lau erakundeen arteko hi- 
tzarmena sinatzeko ekitaldian, eta pozik 
azaldu zen auzotarren aspaldiko eskaera 
egi bihurtzeko bidean dagoela ikusita. 
"Hamar urte daramatzagu itxoiten eta 
luze joan da, baina gaurko sinadura 
hau aurrerapauso garrantzitsua da. Hau 
ez da auzotarrentzat bakarrik izango, 
hemendik pasatzen diren milaka per- 
tsonentzat baizik. Kontuan izan egunero 
200 bat autobus pasatzen direla hemen-
dik. Iturri bat jartzea ere ondo legoke, 
bestela plastikoa saltzen ari garelako, 
baina ur edangarria falta da eta, oraingoz 
behintzat hala beharko du. Aparkalekuan 
bide-seinale bertikalak ipintzea ere es-
katu dugu, jende asko noraezean eta 
kontrako norabidean ibiltzen baita". 

adostasuna lortzeagatik, hrerritarrentzat 
beharrekoa den zerbitzu publiko baten 
mesedetan.  

Sinatutako hitzarmenaren arabera, 
56m2-ko azalera duen markesina berria 
ezarriko da, komuna eta bizikletentzako 
aparkalekuekin. Ordutegien eta autobu-
sen kokapenaren inguruko informazioa 
emango duen pantaila bat ere jarriko da 
eta baita zortzi argi-foku ere, segurtasu-
nean hobetzeko.

Ekainean hasiko dira Elorregiko autobus 
geltokia hobetzeko lanak
Markesina berria eta komuna jarriko dituzte bertan, Oñati, Arrasate eta 
Bergarako udalek Foru Aldundiarekin adostutako hitzarmenari esker

Oñatiko udaletxean sinatu zen Foru Aldundiko mugikortasun sailaren eta Arrasate, Bergara 
eta Oñatiko udalen arteko hitzarmena

MARKESINA BERRIA, KOMUNA ETA BESTELAKO HOBEKUNTZAK
Oñatiko udalaren enkarguz Taper Arkitektura enpresak idatzitako proiektuaren 
arabera, goiko irudikoaren antzekoa izango da Elorregiko autobus geltoki 
berrituak. Markesina berriaz gain (56m2-ko azalera), komuna, bizikletentzako 
aparkalekua, informazio pantaila eta zortzi argiztapen foku ipiniko dira, besteak 
beste. Lanek 222.000 euroko aurrekontua dute. 

PUNTAIK 
PUNTA
Debagoieneko Bidezidorren Jaialdia 
Oñatin egingo da apirilaren 21etik 23ra

APIRILAK 21, OSTIRALA
17:30 'Kakaoaren bidaia eta ipuinak'. Haur eta familiendako 
bisita, tailerra eta dastaketa, Txokolateixan
18:30 Bilboko MENDI FILM jaialdiko lau film ikusgai, 
kultur etxeko zine aretoan. Dohainik.
19:00 'Granujas a todo ritmo', kale ikuskizun musikala, 
txotxongilo erraldoiekin, Blues Brothers-en erritmora. 
19:30  'Udaberriko zerua begi-bistaz' tailerra eta irteera, 
Ilatargi-ren eskutik. Turismo bulegoan eta Torrealden

APIRILAK 22, LARUNBATA
09:00 Mendi irteera. 'GR-289 Hartzaren Urratsa' 
ibilbideko lehen etapa: Oñati-Bergara (8 ordu igurukoa).
10:00 Nordic Walking. Tailerra eta ibilaldia (Garagaltza 
auzoko bira). Helduentzat.
10:30 Espeleoabentura (+18 urte) Arrikrutz-Oñatiko koban
10:30 Gomiztegira bisita. Artzain txakurren lana+gaztagintza
11:00 Kakao zakuaren bidaia. Bisita-tailerra Txokolateixan
12:00 'Arrikrutz 360' bisita birtualaren aurkezpena turismo 
bulegoan
12:30 'GR-289 Hartzaren Bidea'-ren aurkezpena, turismo 
bulegoan
15:30 Espeleotxiki (+6 urte) Arrikrutz-Oñatiko koban
16:00 'Ladrón de rostros' bisita gidatua. Ibon Martinen 
azken nobelako eskenatokiak ezagutzeko bisita: Oñati-
Sandaili-Arantzazu-Usako... 
16:30 'Bizi Pottoka', bisita Pottokalekun
17:00-20:00 Urban-Jump gunea (Parkour, Skate, jauziak...) 
MUren fakultateko aterpean (+10 urtekoentzat). 
17:30 Baso-bainua, San Martin zuhaiztian. Naturan 
oinarritutako ongizate praktikak
18:00 'Kakao landaretik txokolatera'. Bisita Txokolateixan
20:30 Txuletons-en kontzertua, institutu aurreko plazan
22:00 Nogen taldearen kontzertua, institutu aurreko plazan. 

APIRILAK 23, IGANDEA
09:00 Aloñako Igoeraren irteera, Foruen plazan
10:00-14:00 Senderismo azoka, Udaletxe aurrealdean
11:45 Rockalean elektrotxaranga, Boga aurrean hasita
17:00 Bisita gidatu berezia: 'Oñati guztiontzat'turismo bulegoan
18:00 Kale ikuskizuna Tio Teronen Semeak taldearen eskutik

» Debagoienari bira ematen dion 
GR-289 'Hartzaren Bidea'-ren 
aurkezpena, MendiFilm jaialdiko 
lau pelikula, Ibon Martinen nobelan 
oinarritutako bisita gidatua, edota 
Nogen taldearen kontzertua izango 
ditugu, besteak beste. Domekan 
Aloñako Igoerarekin bat egingo du.

Gure eskualdeko ingurumen ondarea balioan jartzeko 
asmoz, Mankomunitateak urtero antolatzen duen jaialdia 
da Puntaik Punta, Debagoieneko Bidezidorren Jaialdia. 
Edizio bakoitzean bailarako herri batek hartzen du jaialdia, 
eta aurtengoa Oñatin ospatuko da, apirilaren 21, 22 eta 23an. 
Natura-turismoa sustatzea da helburua, paisaiaz gozatuz, 
kirola eginez, gure bailarako ondare historiko-artistikoa eta 
etnografikoa ezagutzera ematea.

Ondoko egitarauan ikus daitekeen moduan bete-beteko 
asteburua prestatu du mankomunitateak, Oñatiko udalarekin 
elkarlanean: ibilaldiak, tailerrak, zine emanaldiak, bisita 
gidatuak, kontzertuak, kale ikuskizunak... askotariko eta adin 
guztietarako ekitaldi-jarduerak programatu dituzte. Gogoratu, 
gainera, igande horretan Aloñako Igoera jokatuko dela.

Puntaik Punta jaialdiari buruzko informazio gehiago eta 
antolatu diren ikastaro-tailer-bisitetan izena emateko: 
https://puntaikpunta.turismodebagoiena.com

EGITARAUA

Mendi Tour Oñatira iritsiko da
Bilboko azken Mendi Film jaialdian aurkeztu ziren 
pelikula onenetako lau ikusteko aukera izango dugu 
apirilaren 21ean, Santa Ana aretoan, 18:30etan. Hauek 
dira filmak: Agur Artzai (euskarazko film onena, 27'), 
Joy (labur onena, 22') eta sail ofizialean lehiatutako 
New Way Up (25') eta Into the Ice (30'). Sarrera, 
dohainik.    

'GR-289 Hartzaren Urratsa' 
ibilbidea aurkeztuko dute

Debagoiena eskualdeari bira ematen dion 
GR-289 ibilbide zirkularra aurkeztuko 
dute apirilaren 22an, turismo bulegoan 
(12:30). Mankomunitateak, Gipuzkoako 
Mendi Federazioarekin batera, garatu 
duen GRa da, eta gure bailarako zortzi 
herriaetatik igarotzen da, 5 etapatan. 
Puntaik Punta jaialdiaren baitan Oñati eta 
Bergara artekoa egiteko aukera egongo 
da. Gure eskualdeak (Arrikrutz, Leize 

Txiki, Antzuola...) hartzarekin izan duen harremanagatik izendatu dute horrela.  

Arrikrutz-Oñatiko koba modu 
birtualean bisitatzeko aukera
Irisgarritasunaren aldeko urratsak ematen jarraitzen dute 
Arrikrutz-Oñatiko koban. Gogoratu, orain dela bi hilabete, Montes 
Solidarios elkartearen laguntzari esker aniztasun funtzionala 
duten zenbait herritarrek bisitatu ahal izan zutela haitzuloa. Eta 
orain urrats berri bat eman dute kobako arduradunek, adinagatik 
edo beste arrazoi ezberdinengatik bertara sartzeko zailtasunak 
dituzten pertsonek Arrikrutzeko koba birtualki ikusteko aukera 
izango baitute. 360º-ko argazkiz osatutako 12 minutuko bideo 
ikusgarria prestatu dute eta Arrikrutzeko harrera gunean 
ikusteko aukera egongo da betaurreko berezien bidez. Apirilaren 
22an aurkeztuko dute turismo bulegoan (12:00).  

GOGOAN HARTZEKOAK

Puntaik  Punta 
Debagoieneko 
Bidezidorren 
Jaialdia gurean 
lurreratuko da 
apirilaren 21eko 
asteburuan. De-
bagoieneko turis-
moaren ikusmira Oñatiko bere zaba-
lean hedatuko da. 

Ingurumena eta natura ardatz di-
tuen egitasmoak herrigunearekin bat 
egingo du, eta Kulturatik ere bat egi-
tea nahi izan dugu ekimen honekin 
herriko kaleak musikarekin eta ikus-
kizunekin girotuz. 

Aisialdiaz gozatzeko modu ezber-
dinak uztartuko ditu jaialdi honek. 
Ibilaldi eta irteera ezberdinen bitartez 
naturarekiko harremana sendotuz, 
adin guztietarako ekintzetan parte 
hartuz, igandeko Aloñako igoeraren 
ikuskizun paregabea biziz, eta Oñati 
eta bere inguruaz lagunartean edo 
familian gozatuz goizetik gauera. 

Asteburu bikaina dugu aurretik, be-
raz, natura, kirola, historia eta kultura 
uztartzen dituen asteburura gonbida-
tuta zaudete! 

 IÑAKI OLALDE 
Udaleko Kultura zinegotzia

'Natura, kirola, historia, 
eta kultura uztartzen 
dituen asteburura 
gonbidatuta zaudete'



6 
// 337. zkia

2023ko apirilaErreportajea

2007koa da egun Oñatin indarrean dagoen 
trafiko ordenantza, eta berau eguneratzeko 
beharra ikusi du Udalak, udalerriko bideen, 
zirkulazioaren eta erabileren egungo egoerara 
egokitzeko. Otsaileko osoko bilkuran hasiera 
bateko izaeraz onartu zen ordenantzak 
8 kapitulu eta 78 artikulu ditu. Ondorengo 
lerroetan laburbildu ditugu horietako batzuk.

BIZIKLETEN ZIRKULAZIOA
  Arau orokor gisa, bizikletak galtzadatik 
ibiliko dira eta paraleloan zirkulatu ahal 
izango dute. Ahal dela, espaloietatik hurbilen 
dauden erraietatik ibiliko dira. Hiru metro 
baino gutxiagoko zabalera duten espazio 
baimenduetatik zirkulatzen dutenean linean 
zirkulatuko dute.

 Oinezkoek lehentasuna duten eremuetatik ere 
zirkulatu ahal izango dute bizikletek, baldin eta:

-Oinez doazen pertsonen lehentasuna 
errespetatzen badute.
-10 km/h-tik gorako abiadura gainditzen ez 
badute.
-Oinezkoen segurtasunari eragin 
diezaioketen maniobrarik egiten ez badute.

Oinezkoen pilaketak daudenean bizikletadunek 
ere oinez joan beharko dute.

 Bizikletek ezingo dute inola ere espaloietan 
zirkulatu, 12 urtetik beherako adingabeek 
izan ezik; horiek zirkulatu ahal izango dute, 
baldin eta oinezkoen dentsitateak horretarako 
aukera ematen badu, beren abiadura oinezkoen 
abiadurara egokitzen badute, eta pertsona 
heldu baten ardurapean zirkulatzen badute.

  Oinezkoen pasabideetan, bizikletentzako 
pasabide espezif ikorik ez dagoenean, 
txirrindulariek galtzada zeharkatuko dute 
oinezkoen pasabidetik, betiere bizikleten 
abiadura oinezkoen abiadurara egokituta eta 

oinezkoak arriskuan jarri gabe. Beharrezkoa 
izanez gero, bizikletatik jaitsiko dira eta oinezko 
gisa gurutzatuko dute pasabidea.

 Bizikleta erabiltzaileek debekatuta dute soinua 
erreproduzitzeko aparatuei konektatutako 
entzungailuak erabiliz zirkulatzea.

 Gidaria adinez nagusia denean, eta bere 
ardurapean, 7 urtera arteko adingabeak 
garraiatu ahal izango ditu eserleku gehi-
garrietan edo bizikletei egokitutako atoi edo 
erremolkeetan, homologatuta badaude. 
Adingabeek nahitaez eraman beharko dute 
kasko homologatua.

  Bizikletek txirrina eta argiztapen-sistema 
homologatua izan behar dute. Gauez 
zirkulatzen dutenean jantzi islatzailreren bat 
jantzi beharko dute.

MUGIKORTASUN 
PERTSONALEKO 
IBILGAILUEN ZIRKULAZIOA
Gurpil bat edo gehiago dituzten ibilgailuak, 
plaza bakarra dutenak eta motor elektrikoz 
propultsatuta 6 eta 25 km/h arteko abiadura 
har dezaketen ibilgailuak dira Mugikortasun 
pertsonaleko ibilgailuak (MPI), eta trafiko 
araudiaren mende daude.

  Oro har, MPIak galtzadatik ibiliko dira. 
Debekatuta dute espaloietan edo parkeetan 
ibiltzea.

  Debekatuta dago MPIak oinezkoentzako 
guneetan ibiltzea, zamalanak egiteko izan ezik, 
betiere horretarako ezarritako ordutegian.

 Bizikletentzat gordetako erreiak daudenean, 
horietan zirkulatu ahal izango dute, bertako 
arauak errespetatuz.

 MPI gidariek babes-kaskoa erabili beharko 

TRAFIKO 
ORDENANTZA

OÑATIKO

ZIRKULAZIOARI ETA HERRI BARRUKO BIDEEN ERABILEREI BURUZKO ORDENANTZA
 ONARTU DU UDALAK, HASIERA BATEKO IZAERAZ

MAIATZAREN 9RA ARTEKO EPEA DAGO ERREKLAMAZIOAK AURKEZTEKO 

TRAFIKO ORDENANTZA 
osorik irakurtzeko 
eskanetatu QRa

BIZIKLETAK 
OINEZKOEN 
GUNEETAN
» Oinezkoek 
lehentasuna duten 
eremuetatik ere 
zirkulatu ahal izango 
dute bizikletek, ez 
badute 10 km/h-tik 
gorako abiadura 
gainditzen, eta oinez 
doazen pertsonen 
lehentasuna 
errespetatzen badute

dute nahitaez.

 MPIak plaza bakarreko ibilgailuak dira; beraz, 
debekatuta dago bertan pertsona bat baino 
gehiago joatea.

 Gauez edo ikuspena murriztua denean MPIak 
argiztapen sistema martxan eraman beharko 
du, eta gidariak gutxienez jantzi islatzaile bat 
jantzi beharko du.

 MPIek ekipamendu hau izan beharko dute: 
balaztatze-sistema, txirrina, argiak eta gailu 
islatzaileak.

 12 urtera arteko adingabeek motorrik gabeko 
mugikortasun gailuekin zirkulatu ahal izango 
dute espaloietan, oinezkoen guneetan eta 
parkeetan, oinezkoen abiada berean eta 
arriskurik sortu gabe.

ABIADURA MUGAK
  Udal-titulartasuneko bide publikoetan, 
ibilgailuen kategoria edozein dela ere, abiadura 
ezin izango da 30 km/h-tik gorakoa izan.  

 Espaloirik gabeko kaleetan eta oinezko asko 
ibiltzen diren kaleetan ibilgailu guztiek abiadura 
10 km/h-ra murriztuko dute.

OINEZKOEN 
LEHENTASUNEZKO 
EREMUAK
  Oinezkoek lehentasuna izango dute. 
Espaloirik ez badago, bazterbidetik edo 
galtzadatik zirkulatu ahal izango dute, behar 
diren neurriak hartuta. Desgaitasuna duten 
pertsonek eta gurpil-aulkia erabiltzen dutenek 
lehentasuna izango dute beti.

 Abiadura-muga 10km/h-koa izango da.

 Motordun ibilgailuek eta ziklomotorrek gune 
hauetan zirkulatu ahal izango dute soilik 
zamalanak egiteko ezarritako ordutegian, 
betiere Udalaren baimena badute.

  Desgaitasuna duten pertsonentzako 
aparkatzeko txartelaren titularrak oinezkoen 
eremuetara sartu ahal izango dira, baldin eta 
hala baimentzen dien txartela badaramate 
kanpotik ikusteko moduan.

OINEZKOEN ETA IBILGAILUEN 
ARTEKO BIZIKIDETZA EREMUAK
 Gehienezko abiadura 10 km/h-koa da.

  Oinezkoek lehentasuna dute gainerako 
erabiltzaileekiko. Ibilgailu motordunek, bizikletek 
eta ziklomotorrek pasatzen utzi beharko diete.

BIZIKLETEK ETA IBILGAILU 
MOTORDUNEK 
PARTEKATUTAKO ERREIA
 Bizikletak eta ibilgailu motordunak elkarrekin 
bizi diren errepidearen zatian bizikletek dute 
lehentasuna. Kolore gorriko lerro jarraituek 
zehazten dute bizikletek zirkulatu behar duen 
errepideko eremua.

GELDITZEA ETA APARKATZEA
 Zamalanetarako eremuetan bide publikoan 
mugatuta eta seinaleztatuta dauden espazioetan 
aparkatu ahal izango dira ibilgailuak, zama-
lanak egiteko behar-beharrezkoa den denboran. 
Gehienezko denbora 20 minutukoa izango da.

 Ibilgailu motordunetik bereizitako atoiak eta 
karabanak ezin izango dira bide publikoan 
aparkatu, Udal Agintaritzak ezarritako baldintza, 
leku eta aldietan izan ezik.

 Ibilgailu bat ezin izango da bide publikoko 
leku berean aparkatu jarraian 30 egun baino 
gehiagotan.

 Desgaitasuna duten pertsonentzako apar-
kalekuetan soilik indarrean dagoen aparkatzeko 
txartela ibilgailuaren aurrealdean eta kanpoal-
detik irakurtzeko moduan duten ibilgailuek 
aparkatu ahal izango dute. 

  Desgaitasuna duten pertsonentzako 
aparkatze-txartelak aparkatzea debekatuta 
dagoen lekuetan aparkatzeko balio izango du, 
behar den denboran, baldin eta txartel horren 
titularra bada ibilgailua gidatzen duena edo 
bertan garraiatua dena edo garraiatua izango 
dena, eta gainerako erabiltzaileak oztopatzen 
edo arriskuan jartzen ez badira.

 IBI (Vado) eremuetan seinaleak eta, kasu 
batzuetan, pintura horiz markatutako eremuak 
markatuko du pasabidearen eragin-eremua. 
Galtzadak 3 metro edo gutxiagoko zabalera 
duenean IBI seinalearen eragin-eremua gal- 
tzadaren beste aldera zabalduko da, ibilgailuak 
eraikinera sartu eta irteteko maniobra errazteko.

BESTELAKOAK
 Aipatutakoez gain, bideen seinaleztapena, 
bide publikoen erreserbak, salbuespenezko 
zirkulazio neurriak edota ibilgailuak bidetik 
erretiratzeari buruzko beste hainbat artikulu ere 
jasotzen ditu ordenantzak.

  Arau-hauste motak eta dagokien isunei 
buruzko kapitulu bat ere badu ordenantzak. 
Hiru arau-hauste mota bereizten dira (Arinak, 
Larriak eta Oso Larriak), eta 30, 200 eta 500 
euro arteko isunak, hurrenez hurren. 

PATINETE 
ELEKTRIKOAK
» Patineteak eta 
mugikortasun 
pertsonaleko 
ibilgailuak, oro har, 
galtzadatik ibiliko 
dira. Debekatuta 
dute espaloietan edo 
parkeetan ibiltzea.

» Oinezkoentzako 
eremuetan ibiltzea 
ere debekatuta 
dute, zamaletarako 
izan ezik, betiere 
horretarako ezarritako 
ordutegian

ABIADURA 
MUGAK
» Udal 
titulartasuneko bide 
publikoetan abiadura 
ezingo da 30 km/h-
tik gorakoa izan, 
ibilgailuen kategoria 
edozein dela ere.

» Espaloirik gabeko 
kaleetan eta oinezko 
asko ibiltzen diren 
kaleetan, ibilgailu 
guztiek abiadura       
10 km/h-ra 
murriztuko dute

ARAU-HAUSTEAK 
ETA ISUNAK
» Hiru arau-hauste 
(Arinak, Larriak eta 
Oso Larriak) jasotzen 
ditu ordenantzak, eta 
30, 200 edo 500 
euro arteko isunak, 
hurrenez hurren, 
arau-hauste motaren 
arabera

» Fase aldaketa batean sartuko da parte-hartze prozesua 
apiriletik aurrera   » Prozesua edonork jarraitu ahal izateko 
online ataria prestatu du Udalak

Oñatiko Emakumeen Etxea eraikitzeko parte-hartze prozesua irekia 
izatea da Udalaren nahia; hau da, nahi duen oro sartu ahal izango da 
prozesuan edo bertatik atera, nahi duen momentuan. Eta sartu-irten 
horietan informaziorik ez galtzeko, orain aurkezten den online tresna 
sortu du Udalak.  Bertan aukera dago orain arte egindako bidea ikusteko, 
eta fase bakoitzean landutakoa eta adostutakoa berrikusi ahal izateko. 
Prozesuaren baitan sortzen joan diren bideo, argazki eta edukiak ere 
bildu dira bertan.

"Tresna hori elikatzen joango gara prozesuak aurrera egin ahala, 
gure Instagram sarearekin batera. Iruditzen zaigu gaur egun baliabide 
ezberdinak eskaini behar ditugula maila ezberdineko inplikazioa duten 
herritarrek prozesuaren jarraipena ahalik eta modu erosoenean egin ahal 
izateko eta, horregatik, edonorentzat erraza eta erakargarria izango den 
formatu bat bilatu dugu", adierazi du Izaro Elorzak, udaleko Berdintasun 
saileko buruak.  

Online tresna horren bitartez, prozesu osoaren jarraipena egin daiteke. 
Ondoko irudian agertzen den estekan sartu, eta bertan agertuko zaigun 
denbora-lerroan fase ezberdinetako edukiak ikusi ahal izango ditugu.

SUSTRAIAK ERROTZEKO GARAIA
Urtarrilean egin zen "Bisitetik aukeretara" saioak eman zion 
amaiera aurreko faseari. Inguruko emakumeen etxeetara 
egindako bisitetan ikusitakoak partekatu zituzten bisitetan 
parte hartu zuten emakumeek, joaterik izan ez zutenekin. 
Inguruko ekimenak ezagutzeak, Oñatiko emakumeen etxeak 
eman ditzakeen aukera anitzen aurrean jarri gintuen.

Aukera guzti horiek ezagututa, Oñatiko proiektuaren 
sustraiak errotzeari ekingo diogu orain. Apirila amaieran 

egitasmoa ardazten duten oinarri teorikoak gertuko 
hizkuntzan azaltzeko eta adosteko saio bat egingo dugu. 
Maiatzean eta ekainean, beste bi saio egingo dira, etxearen 
barne banaketa adosteko. 

Uda ondoren etxearen funtzionamendua eta jardueraren 
gaineko nondik norakoak zehaztuko dira, eta 2024an 
emakumeen etxea martxan jarri ahal izateko azken lanak 
bideratuko ditugu: etxearen azken ukituak, lan taldeen 
eraketa, inaugurazioa prestatzea, programazioa, eta abar.

https://labur.eus/EmakumionEtxia 
estekan edo QRaren bidez iritsiko gara atari berrira



 » EMAKUMION ETXEA. Parte hartze prozesuan diharduten herritar batzuen ikuspuntuak

Zertarako aukera eman dezake 
emakumeen etxeak?

Emakumion Etxiak mila aukera 
emango dizkigu eta aurrera egin 
ahala sortuz joango dira orain iru-
dikatzen ez ditudanak ere. Oñatiko 
androk geure txokoa izango dugu; to-
pagune bat, elkartzeko eta elkar eza-
gutzeko, beste errealitate batzuetara 
gerturatuz, saretzeko, ahalduntzeko, 
komunitate feminista eraikitzeko, inor 
atzean utzi gabe. 

Zerk ekarri zaitu prozesuan parte 
hartzera?
Azkenean lortu dugu urteetako 
ametsa egi bihurtzea; merezitakoa, 
irabazitakoa. Bidai zirraragarri honen 
zatitxoa izan nahi nuen, eta nere 
oinarrizko printzipiokin bat egiteko 
aukera ere ematen dit gainera (ko-
munitatea, feminismoa, andra izatea 
bere osotasunean eta modu kolekti-
boan bizitzea).

Nor edo nortzuk gustatuko litzai-
zuke aurkitzea hurrengo saioan? 
Interesa edota jakin mina dutenak 
baina orain arte ezin izan dutenak, 
edo aurrerapauso hori ematera au-
sartu ez direnak. Kolektibo ezber-
dinetako emakumeak: irakasleak, 
amak, gazteak, herrian eta herria-
rentzat lanean ari direnak, helduak, 
Oñatin bizitza aurrera eraman nahi 
duten emakumeak, euren jatorria 
edozein izanik…

OLATZ LARRINAGA CABALLERO

EDURNE UGARTE NIETO

"Bidaia 
zirraragarri 
honen 
zatitxoa izan 
nahi nuen"

"Nire asmo eta kezka berak dituzten beste 
emakume batzuk ezagutzeko aukera ona 
zela pentsatu nuen"

Zertarako aukera eman dezake emakumeen etxeak?
Espazio bat ezagutza ezberdinak partekatzeko. Emakume 
zirkuluetan egiten den moduan adibidez. Elkarrengandik ikasi eta ahalduntzeko. 

Zerk ekarri zaitu prozesuan parte hartzera?
Eltziako urtarrileko saiora joan nintzen, proiektua lehenengo pertsonan ezagutzeko. 
Beste herrietako etxeak ezagutzea ondo etorri zitzaidan, Oñatiko Emakumion Etxia 
izan daitekeen horren gaineko ideia bat egiteko. 

Nor edo nortzuk gustatuko litzaizuke aurkitzea hurrengo saioan? Faltan bota 
nituen 40 urtetik gorako emakumeak, bai eta baserrietako emakumeak ere. 

Zertarako aukera eman dezake emakumeen etxeak?
Herrian emakumeontzako espazio propio bat izateko aukera izateaz gain, 
norberarengan eta norberarentzako espazio propio bat sortzeko aukera ere eskaini 
dezake. Norbanakoen burutazioetatik sortuko den gune bat, kolektiboki eraikiko eta 
saretuko dena. Bakoitzaren beharrizanak, nahiak, kezkak, ideiak... asetuko dituen 
ezinbesteko proiektua da; herriko emakumeak saretzeko eta sinergiak sortzeko.

Horrez gain, bailaran emakumeen arteko aliantzak sortzeko eta sendotzeko 
eta elkarrengandik ikasten eta ahalduntzen jarraitzeko ezinbesteko tresna dela 
iruditzen zait. 

Zerk ekarri zaitu prozesuan parte hartzera?
Herrian berria izanik, prozesuan parte hartzeak nire asmo eta kezka berak dituzten 
beste emakume batzuk ezagutzeko aukera ona zela pentsatu nuen eta prozesuan, 
hasiera-hasieratik izan ez bada ere, sortze fasetik parte hartzea ikasteko, ideiak 
trukatzeko eta kezkak eta asmoak konpartitzeko aukera oso aberasgarria izango 
zela pentsatu nuen.

Nor edo nortzuk gustatuko litzaizuke aurkitzea hurrengo saioan? 
Nire inguruko emakumeak ikusi nahiko nituzke prozesura batzen, edozein adin 
dutela ere. Askok uste dute ez dutela ezer eskeintzeko proiektu honetan; adinagatik 
dela, formazio ezagatik dela, gaian jantziak ez daudelako,... Nik uste, hain 
zuzen ere, iritzi horiek guztiak ematen diotela kolorea eta aniztasuna proiektuari. 
Gustatuko litzaidake emakume gehiagok sentitzea euren etxea ere badela.

LOURDES ALDEKOA BEITIA

"Faltan bota ditut 40 urtetik gorako 
emakumeak"

Energ ia  t ran ts i z ioa ren 
erronkari heldurik, duela bost 
hilabete aurkeztu zuen zortzi 
esku hartze barnebiltzen zi-
tuen Energia Plana Oñatiko 
udal gobernuak. Eta dagoe-
neko hasia da horren bai-
tako egitasmoak abiarazten. 
Besteren artean, energia be-
rriztagarriak, efizientzia ener-
getikoa, argindarraren prezio 
justuagoa, merkatuarekiko 
dependentzia murriztea, bi-
dezko eredu bat eta informa-
zio gardentasuna ditu hark 
erdigunean jarririk. 

Hori horrela, herriak no-
rantz joan behar duen jaki-
tearekin aski ez dela iritzita, 
bidea nola egin erabakitzea-
ren garrantzia azpimarratu du 
Izaro Elorza Arregi Oñatiko 
alkate eta Oñatiko Ur Jauzie-
tako lehendakariak: “Jakin ba-
dakigu energia berriztagarrie-
tan oinarrituriko eredu baten 
alde egin beharra dagoela. 
Baina, hortik harago, erabaki 
behar dugu zein norabide-
tan emango diren hurrengo 
urratsak, energia berriztaga-
rria lortzeko zein bitarteko 
erabiliko ditugun, nola kudea-
tuko diren horiek, sortutako 
energia nola helaraziko zaien 
herritarrei, zein baldintzatan 
(prezioa, etab.), nola berma-
tuko dugun informazio gar-
dentasuna… Eredu aldaketa 
bat eskatzen du horrek”.

MERKATURATZAILE 
PROPIOA 
Eredua aldatzeko lanean da-
bil Oñatiko Udala: energiaren 
prozesu osoa kudeatzea du 
helburu, besteak beste, Oña-
tin sortzen den energia zuze-
nean hel dadin oñatiarren-
gana, prezio justuagoan -gaur 
egun ez da hori gertatzen-. 

Horretarako, beharrezko litza-
teke merkaturatzaile propioa 
sortzea, eta udala hasia da 
horretan dagoeneko.

“Egungo ereduarekin, 
herriko zentral hidroelektri-
koetan sortzen den energia 
enkantean saltzen da mer-
katu elektrikoan. Gaur-gaur-
koz, soilik %0,8ko partaidetza 
du Oñatiko Udalak CHC ener-
gia merkaturatzailean, eta, 
ondorioz, ez du erabakimen 
ahalmen errealik. Banatzen 

den energia iturria (berrizta-
garria, ez berriztagarria…) 
eta prezioa merkaturatzaileak 
erabakirikoak dira, merka-
tuko egoeraren eta espeku-
lazioaren araberakoa. Hain 
zuzen ere, gaur-gaurkoz, 
OMIE merkatu espekulati-
boan definitutako prezioak es-
kaintzen ditu, eta soilik %7,5 

da iturri berriztagarrietatik 
datorrena”, argitu du Xabier 
Igartua Loidi zinegotzi eta 
Oñargiko zein Merkaoñako 
lehendakariak. 

Bada, Oñatiko Udalak da-
goeneko hasia du energiaren 
kudeaketa eredua aldatzeko 
prozesua, merkaturatzaile 
propio bat izateko lanketa 
hasiz. Martxoan bertan eroan 
ditu proposamenak Merkao-
ñako (energia merkaturatzai-
lea) eta Oñatiko Ur Jauzietako 

(energia-sortzailea) batzarre-
tara. “Orain, proiektua egika-
ritzen gabiltza, kontratu bilate-
ral bat egitea ahalbideratzeko 
urratsak eginez, Ur Jauzietan 
sortutakoa zuzenean hel da-
din herritarrengana, hari es-
ker, energia sortzen denetik 
herriko etxeetara heltzen den 
arteko prozesu guztia kudea- 
tzen has gaitezen, horrek di-
tuen abantailekin”, azaldu du 
Oñatiko alkate eta Oñatiko 
Ur Jauzietako lehendakariak.

E r a  b e r e a n ,  h e r r i a 
%100ean autosufiziente 
izan dadin urratsak egiten 
dabil Oñatiko udal gobernua. 
Abiarazia duen azterketaren 
arabera, horretarako, beha-
rrezkoa litzateke Oñatiko Ur 
Jauzietako zentral hidroele-
ktrikoak energia berriztaga-
rrirako bestelako bitartekoe-
kin osagarritzea. Besteren 
artean, plaka fotovoltaikoen 
bidez lor liteke hori. “Neguan, 
euri gehiagoko garaian,  he-
rrian kontsumitzen dena baino 
energia gehiago ekoizten 
du zentral hidroelektrikoak; 
eta, udan, euri gutxiagoko 
garaian, beharrezkoa dena 
baino gutxiago. Bestelako 
bitartekoak jarri behar dira, 
Oñatiko herritarren energia 
beharrak %100ean izan dai-
tezen aseak, burujabetzatik”, 
argitu du Igartuak. 

Aurreikuspenen arabera, 

Trantsizio energetikoaren bidean, 
eredua aldatzeko urratsak egiten
Argindar merkaturatzaile propioa sortzeko urratsak ematen hasi da 
Udala, energiaren prozesu osoa kudeatzeko helburuarekin

Energia Bulegoa ere jarri du martxan, herritarrei aholkuak emateko 
gas eta argindar fakturen inguruan

"Oñatiko udalak energiaren prozesu osoa 
kudeatzea du helburu, besteak beste, 
herrian sortzen den energia zuzenean hel 
dadin oñatiarrengana, prezio justuagoan. 
Horretarako, beharrezkoa da 
merkaturatzaile propioa sortzea, eta 
Udala hasia da horretan"
 »  IZARO ELORZA ARREGIA 
Alkatea eta Oñatiko Ur Jauzietako lehendakaria

hainbat hilabete iraungo li-
tuzke Oñatiko merkaturatzaile 
propioa sortzeko prozesuak, 
eta ostean zabalduko lukete 
bertan izena emateko aukera, 
herritarren eskura jarriko li-
tuzketen bide desberdinen 
bidez.
 
INFORMAZIO 
GARDENTASUNA
Informazio gardentasuna 
oinarri, Energia Bulegoa 
sortzea zuen aurreikusirik 
Oñatiko Energia Planak. 
Eta martxoaren 6az geroz-
tik dago zabalik, Bideba-
rrieta kaleko 24 zenbakidun 
lokalean, Oñargiren eta Ona-
roren egoitza berean.  Bada, 
edozein herritarrek jo dezake 
bertara, oinarrizko zerbitzu 
diren etxeko gas eta argindar 
fakturen inguruko zalantzak 
argitu eta aholkuak jasotzeko. 
Besteren artean, etxeetako 
kontsumo eta potentzia da-
tuen azterketa egiteaz gain, 
merkatu arautua eta merkatu 
librearen artean dauden al-
deen edota bonu sozialen 
ingurukoak jaso daitezke 
bertan. Gainera, energia ko-
munitateak sortzeko baliaga-
rri litzatekeen aholkularitza 
eskaintzeko dabil lanean 
Oñatiko Udala -epe motzean 
jarriko litzateke martxan-.

"Oro har, informazio gar-
dentasuna falta da energiaren 
merkatuan, sektorean nagusi 
diren enpresa multinazionalek 
agintzen baitute. Eta horrek 
ezin dezake berdinean segi. 
Herritarrek lotura bat dute 
merkaturatzaileekin, eta infor-
mazioa jasotzeko eskubidea 
dute. Informazioa izateak, es-
aterako, energiaren eta ga-
saren faktura murriztea ekar 
lezake, eta, era berean, kont-
sumitzen den horren inguruko 
(energia iturriak, kudeaketa 
ereduak…) kontzientzia iza-
tea”, azaldu du Elorzak.  

KALE ARGITERIAREN 
DIAGNOSTIKOA
Argindar kontsumoa murriz-
teko helburua ere jasoa ze-

goen Energia Planean, eta 
kale argiteria publikoaren 
diagnostikoa egin berri du 
ildo horretan. Emaitzak esku 
artean, 572 argi puntu be-
rritzeko asmoa azaldu dute 
udal ordezkariek -LED lumi-
naria jarriko litzateke-, argin-
dar kontsumoa %20 murriz- 
teko. Izan ere, azterketaren 
arabera, Oñatin dauden 
2.741 argi puntuetatik 1.642 
(%59,9) dira LED teknolo-
giadunak, baina teknologia 

hori ez dutenak dira urteko 
kontsumoaren zati handie-
naren eragile (997.131 Kw/h-
koa izan zen 2021ean urteko 
kontsumoa, eta horren %65 
(648.135 Km/h) LED tekno-
logiadunak ez diren argi pun-
tuek eragin zuten). 

Egun, Oñatin dauden 2.741 
argi puntuak 62 kuadro elek-   
trikotan daude antolatuta, eta 
diagnostikoak erakutsi du 
14 kuadrotara konektatuta 
dauden 572 luminaria obra 

handirik egin gabe alda li-
tezkeela. Gaur-gaurkoz,  572 
argi puntu horiek LED tek-
nologiara aldatzeko proiek-
tuaren esleipenaren idazketa 
fasearekin dabil udala -aurre-
kontuetan 20.000 eta 100.000 
eurotako diru partida bana 
dago auzoetako eta kaleko 
argiteria berritzeko, hurrenez 
hurren, eta 250.000 euroko 
beste diru sail bat energia 
jasangarrirako inbertsioeta-
rako-. "Batzuetan, LED ar-
giak ipintzen direnean argi 
gutxiago dagoen pertzepzioa 
izaten dugu, baina azterlanak 
erakutsi du araudiak ezartzen 
dituen parametroak betetzen 
dituztela eta kontsumoa na-
barmen murrizten dutela", 
azaldu du Igartuak. 

AUTOKONTSUMORAKO 
PLAKAK
Eraikin publikoetan ener-
giaren auto-kontsumorako 

ENERGIA
BULEGOA
 Bidebarrieta 
kaleko 24an 
dago ENERGIA 
BULEGOA, 
Oñargi 
eta Onaro 
konpainien 
egoitza berean.

 Astelehenetik 
ostegunera 
(9:00-14:00 eta 
15:00-17:45) 
eta ostiraletan 
(9:00-14:45) 
egongo da 
zabalik bulegoa. 
Aurrez, txanda 
eskatzea 
komeni da, 
telefonoz edo 
emailez:

 943 71 64 03 
 energia.
bulegoa@ 
onati.eus

Izaro Elorza eta Xabier Igartua udal ordezkariak, Xabier Aranberri (trantsizio energetikorako udal teknikaria) 
eta Energia Bulegoko arduraduna izango den  Alaia Alvaro, bulegoaren aurkezpenean, 

"Oro har, informazio gardentasuna 
falta da energiaren merkatuan, enpresa 
multinazionalek agintzen baitute. 
Informazioa izateak energiaren eta gasaren 
faktura murriztea ekar lezake, eta, era 
berean, kontsumitzen dugun horren 
inguruko kontzientzia izatea"
 »  XABIER IGARTUA LOIDIA 
Zinegotzia eta Oñargi zein Merkaoñako lehendakaria

(Jarraitzen du)

bitartekoak jartzeko asmoa 
barnebiltzen du planak. Bide 
horretan, Zubikoa kirolde-
giari loturiko egitasmoarekin 
hasi da Oñatiko Udala, eta 
dagoeneko badabil proiektu 
bat lantzen, Ekitermik koo-
peratibarekin. Hain zuzen 
ere, eraikinean plaka foto-
voltaikoak jartzeko aukera 
dabil aztertzen (eskaintzen 
dituen aukeren arabera jar 
litekeen instalazioa aztertu, 
hark ahalbidetuko lukeen au-
tosufizientzia maila neurtu…), 
eraikinaren kontsumoaren 
zati bat baliabide propiotatik 
eratorritakoa izan dadin -le-
hen azterketen arabera, kirol-
degiaren kontsumo totalaren 
%14 lortuko litzateke plaka 
fotovoltaikoen bidez-.

MUGIKORTASUN 
IRAUNKORRA
Mugikortasun iraunkorra 
bultzatzera bidean etorki-
zunerako finkatuak dauden 
bide-orriak eta erronkak oi-

narri, hainbaten artean, ibil-
gailu  elektrikoendako karga 
puntuak jartzeko proiektua-
rekin dabil udala. Izan ere, 
iraunkortasunaren bidean 
mundu mailan nagusi diren 
joerekin aurreikus daiteke 
gora egiten jarraituko duela 
auto elektrikoen eta gisakoen 
erabilerak. Hori horrela, buka-
tzear du herriko gune des-
berdinetan auto-elektrikoen-
dako karga puntuak jarri ahal 
izateko proiektua, Oñargiren 
bitartez egindakoa. Emai-

tzak aste batzuren buruan 
leudeke.

ERAGILEEKIN ELKARLANA
Energiaren erronkari elkar-
lanetik ere heldu dio udalak. 
Hori horrela, Debagoiena 
2030 iraunkortasun sarea-
ren parte izaki, ekinbideak 
sortzen dituen elkarlanerako 
aukerak aprobetxatzen dabil. 
Izan ere, Debagoiena 2030ek 
ere heldua dio energia tran- 
tsizioaren erronkari, eta, hori 
horrela, alorreko esku har-

tzeak zein proiektuak barne-
biltzen dituen Eraginez Piztu 
plangintza du aurkeztua. Hor 
da, hainbaten artean, Ikaste-
txe-klik egitasmoa. 

Oro har, efizientzia energe-
tikoan sakontzea du helburu 
nagusi Ikastetxe-klikek. Euren 
energia kontsumoa aztertuta, 
murrizteko, energia efizien- 
tziara begirako neurriak har-
tzeko konpromisoa hartzen 
dute hezkuntza zentroek. Hori 
eginda, urte bukaeran, urte 
hasierakoarekin alderatuko 
lituzkete fakturak, eta hartan 
aurreztea lortu duten kopurua 
jasoko lukete ikastetxeek 
udaletik -diru hori, energia efi-
zientziari loturiko inbertsioak 
egiteko erabili behar lukete 
halabeharrez-. “Garrantzi- 
tsua da elkarlanerako sareak 
lantzea eta egonkortzea, eta 
bakoitzak, ahal duen heinean, 
haren aletxoa jartzea, ener-
gia trantsizioaren bidean ez 
baita urratsik soberan”, dio 
Elorzak. 

» KALEKO ARGITERIAREN DIAGNOSTIKOA
Argindar kontsumoa murrizteko kale argiteria 
publikoaren diagnostikoa egin du udalak, eta 572 
argi puntu berritzeko asmoa adierazi du, -LED 
argiak jarriko dira- kontsumoa %20 murrizteko 

» MUGIKORTASUN IRAUNKORRA
Udalak bukatzear du herriko gune desberdinetan 
auto-elektrikoendako karga puntuak jarri ahal 
izateko proiektua, Oñargiren bitartez egindakoa

ZUGANDIK GERTU
Herriko albisteak, agenda, sarrerak eskuratzeko aukera, unean uneko oharrak, tramiteetarako atala... zure mugikorrean!

OÑATIKO UDALAREN APLIKAZIOA

 Albisteak 
'Berbia'-n argitaraturiko herri mailako 
albisteak aurkituko dituzu 'Albisteak' 
atalean.

 Agenda 
Udalak eta herriko beste eragileek 
antolatutako ekitaldien berri izango duzu. 
Gainera, klik bakar batean hel zaitezke 
sarrerak online eskuratzeko plataformara.

Jaitsi ezazu Oñatiko
udal aplikazioa

 Udala 
Hiru azpiatal ditu: udalaren mezu, ohar 
eta deialdiak barnebiltzen dituena; 
tramiteak telematikoki egiteko aukera 
eskaintzen duena; eta zerbitzuei 
buruzkoak azaltzen dituena.

 Ezarpenak 
Jaso gura dituzun jakinarazpenak 
aktibatzeko aukera eskaintzen du.

www.oñati.eus

Oñatiarren gehiengoak errespetatu 
eta bete egiten du atez ateko bilketa 
sistemaren araudia
» Mankomunitateko teknikariek Oñatin bost astez egindako 
ikuskatze lanen ondorioa da. 
» Zaindu eta hobetu beharreko zenbait ohar ere egin ditu. 

 Hondakinak ezin dira lurrean utzi, are gutxiago bereizi gabe baldin badaude. 
 Organikoa, paper-kartoia eta errefusa kuboan atera behar dira beti. 
 Hondakin organikoak biltzeko poltsa erabili nahi izanez gero, poltsak 
konpostagarria izan behar du (OK COMPOST ziurtagiriduna) eta kubo barruan 
atera beharko da esekitokira beti. 
 Kartoi kaxak ezin dira lurrean utzi. Hauek larrialdi gunera edo garbigunera 
eraman edo atarietako paper-kartoiaren edukiontzi komunitarioetan atera 
beharko lirateke. Edukiontzi komunitarioak eskuratu nahi izanez gero, herritar 
oro jar daiteke Mankomunitatearekin harremanetan (hondakinak@debagoiena.
eus edo 943 50 47 21). 
 Hondakin bilketako ordutegiak errespetatu (20:00tatik 23:00tara) eta 
hurrengo goizean kuboak ahalik eta azkarren jaso behar dira.

KONTUAN HARTU BEHARREKOAK

Urtarrilaren 23 eta otsailaren 28 artean, 5 aste 
pasatxoz, Oñatiko atez ateko hondakin-bilketa 
sistema erdigunera ekarri eta balioan jartzeko 
helburuz, Debagoieneko Mankomunitateak 
herritar, ostalari eta komertzioei zuzendutako 
kontzientziazio- eta informazio-kanpaina bat 
egin zuen. Horretarako, Mankomunitateko bi 
informatzaile-teknikarik esekitoki-gune guztiak 
ikuskatu zituzten, udalerria 5 eremutan banatuz, 
eta komertzioz komertzio informazio esku-orriak 
banatzeko aurrez aurreko bisitak egin zituzten. 

Herritarren gehiengoak atez ateko araudia 
errespetatu eta betetzen duela ondorioztatu du 
Mankomunitateak eta Oñatiko herritarrak zo-
riondu nahi ditu guztion artean egindako esfortzu 
eta ahaleginagatik. 

Dena den, zenbait arau-hauste ere atzeman 
dira kanpainan zehar eta Mankomunitateak 
ondorengoak gogorarazi nahi dizkie Oñatiko 
herritarrei: 

San Martingo baratzeak 
erabiltzeko baimena 
eskatzeko epea zabalik

Berezaon mahai eta 
banku berriak jarri ditu 
Udalak

2014ko azaroan onartu zen aisialdiko 
baratze ekologikoak erabiltzeko arau-
dia. Ortuen erabilera baimenak urte-
beterako ematen badira ere, lau urtera 
arte luza daitezkeela dio araudiak. 
Hala, 2019an egin zen aurreko deialdi 
orokorrean esleitutakoen erabilpen 
baimena martxoaren 11n iraungi zen. 
Orain, deialdi berria egin da San Mar-
tinen erabilgarri dauden 85 ortuen 
erabilera baimena berriro esleitzeko. 
Esleipen prozesuan parte hartu ahal 
izateko baldintza da Oñatin errolda-
tuta egotea, besteak beste. Interes-
atuek apirilaren 12a baino lehen egin 
behar dute eskaera udal bulegoetan. 

2022ko Partaidetzazko Aurrekontuak 
prozesuan bozka gehien jaso zuten 
9 proposamenetan bigarrena (412 
bozka) izan zen 'Berezao auzoko 
parkeko mahaiak eta aulkiak konpon-
tzea', eta martxoan gauzatu da. Lehen 
zeuden mahai eta jarlekuak kendu eta 
berriak jarri dira, harrizko oinarriak 
konpondu ostean, 5.400€-ko inber- 
tsioa eginda. 

Urgain-Errekalde eskolako kanpoaldeko jolas-
gunea eraberritu egingo du Udalak. Egungo 
jolas eremua izaera gogorrekoa da ―guztia 
porlanezkoa da― eta proiektu honen helburua 
da azalera gogor hori murriztea, eta jolasgune  
berde, leun eta berritzailea egokitzea. Gaur 
egun bi futbol zelaik eta saskibaloian jokatzeko 
zelai batek osatzen dute jolasguneko azalera ia 
osoa, eta orain diseinatu den jolasgune berriak 
futbol zelaietako bat hartuko du eremu mistoa 
sortuz. Goiko irudiak erakusten duen moduan, 
futbol zelai honen alboan dagoen berdegunea 
―udal jabetzakoa da― jolasgunean integra-
tuko da, 2.755m2-ko jolas eremu berritzailea 
osatuz. Lur Paisajistak enpresak idatzi du pro- 
iektua, eskolako zuzendaritzaren eta bertako 
guraso elkartearen ekarpenak aintzat hartuz. 

Egitasmo potoloa da, bai izaeraz eta baita au-
rrekontuz ere, eta, horregatik, bi fasetan egitea 
erabaki du Udalak. Aurreneko fasean lur mugi-
mendu lanak egingo dira jolasgunearen alboan 
dagoen berdegunean, plataforma edo terraza 

modukoak egokituz kota ezberdinetan, proiek-
tuan diseinatutako jolas eremuen arabera. 

EURI URAK BIDERATU
Lur mugimenduak aprobetxatuz, lursail horren 
behealdean gertatu ohi diren ur pilatzeak eta, 
ondorioz, ikastetxean sortu ohi diren hezetasun 
arazoak ere konpondu nahi dira. Horretarako, 
euri urak egoki bideratzeko drainatzen sistema 
berria egokituko da.

Gainera, jolasgune berriaren diseinuarekin 
uraren arazo hau baliabide bihurtuko da, izan 
ere, euri urak bideratzeaz gain, lursailaren 
behealdean urmael txiki bat egokituko baita, 
jolaserako eta natur baliabideak gehitzeko 
erabiliko dena, hezegune-ekosistema txiki bat 
sortuz. Metro erdi inguruko sakonera izango du 
putzuak eta ur soberakina ebakuazio kutxatila 
nagusira bideratuko da. 

Drainatze sistema berria sortzeaz gain, hus-
tubideak eta asfaltatutako azalerako egungo 
drainatze-sareak garbitu eta prest jarriko dira. 

Urgain-Errekaldeko jolasgunea 
eraberritu egingo du Udalak
» 2.755m2-ko azalera izango duen azpiegitura komunitario berritzailea eta 
inklusiboa egokituko da

Urgain-Errekalde eskolako kanpoaldeko jolasgunea eraberritu egingo du udalak

Eskola orduetan 
Urgain-Errekalde 
ikastetxeko 
komunitateak 
erabiliko du 
jolasgunea. Eskola 
orduetatik kanpo 
Errekaldeko 
auzotarren eta 
herritar guztien 
eskura izango 
da azpiegitura 
komunitarioa

Lan horiek egin ahal izateko, au-
rrena egungo jolasgunea eta belar-
dia bereizten dituen hormigoizko 
hormatxoa eraitsi beharko da, 35 
metro linealeko tartean. 

Aipatutakoez gain, gaur egun as-
faltozkoa den jolasgunearen zati 
bateko zorua jaso egin beharko da, 
jolasgune berrian (ikusi goiko irudia) 
egokituko diren gune zirkularrak 
konfiguratzeko. Zirkulu hauek pinu 
azalez, hare-hondarrez eta belar 
natural nahiz artifizialez estaliko dira, 
eta jolaserako elementu ezberdinez 
hornituko dira bigarren fasean. 

Lehen faseko lanak esleitze 
prozesuan daude 100.280 eurotan 
(BEZ barne), eta ustekaberik ez 
bada, ekainean hasiko dira eta urri-
rako amaituta egotea aurreikusten 
da, eskolako jardunari ahalik eta gu-
txien eragiteko. Udalak Eusko Jaur-
laritzako Hezkuntza eta Ingurumen 
sailetako dirulaguntzak jasotzea 
espero du, inbertsioa neurri batean 
finantzatzeko. Obraren zuzendaritza 
Lur Paisajistak enpresari enkargatu 
dio Udalak. 

 JOLAS EREMU BERRIA
Lantzen ari den obraren II. fasearen aurrekontua 180.000 euro (Bez kanpo) inguru izango da. Aurreikusten diren lanak: jolas elementuak 
jartzea, zuhaitz  landaketa, eremuaren argiztapena eta kirol gunea asfaltatzea.

Udalak 108 mila euroko ekarpena egin du Ikastolaren 
bigarren hezkuntzako eraikina berritzeko lanetarako
Foruen enparantzako 4 zenbakian, bigarren hezkuntzako eraikina berritzeko lanak 
egin zituen Txantxiku ikastolak iazko udan, eraikina zaharkituta zegoelako eta ikas-
tetxe barruko espazioak eredu pedagogiko berrira egokitu behar zituelako. Eraikina 
udal jabetzakoa denez ―Txantxiku Ikastolari lehen eta bigarren solairuen lagapena 
egina dio―, lagapena duen erakundeak gauzatutako obrak finantzatzeko irizpideak 
aplikatu dira, eta kontuan hartuz Udalak Gazteleku zerbitzua eskaintzen duela erai-
kin horretako sotoan eta 0 solairuan (eraikinaren %39,45), estalkia eraberritzearen 
kostuaren %39,45 (97.589 €) ordaintzea dagokio Udalari. Horrez gain, eraikinaren 
egonkortasunarentzat ezinbestekoak diren beste lan batzuk ere egin direnez ―egu-
rrezko habeak indartzea, fatxada isolatzea, amiantoa kentzea―, lan hauen kostua 
ere (10.762€) Udalak hartu du bere gain.   

Auzotarren aspaldiko eskaerari erantzunez, 
oinezkoentzako bidea egokitu du Udalak 
Azkoagain eta Urrintxo artean, eta auzoarekin 
ko-finantzatu den argiteria instalatu ostean 
lanak amaitutzat eman ditu Udalak. Lanek 
300.000 euro inguruko kostua izan dute, eta 
argiteriak 30.000 eurokoa. Lezesarriko auzo-
tarrak pozik daude egindako lanekin, baina 
gaineratu dute inbertsio hau ez dela soilik 
auzotarrentzat, inguru horretan ibiltzen diren 
herritar guztientzat baizik.

Lezesarrin oinezkoen bidea egokitzeko lanak amaituta

2018 urte amaieran ireki zituen ateak Eltziako eraikin 
eraberrituan Eltzia taberna-kafetegiak, zerbitzu-emakida 
bidez. Kontratu hau gehienez ere lau urte arteraino zen 
luzagarria (pandemiak derrigortutako itxieraren eraginez 
beste hilabete batzuetan luzatu da) eta, beraz, behin hau 
agortuta, lehiaketa publiko berria abiarazi behar da. Hala, 
dagoeneko prest dira oinarri berrituak. Horietan, taberna-
kafetegiaren kudeaketa, administrazioa eta ustiaketarako 
derrigorrezko baldintzak, betebeharrak eta zehaztasunak 
jasotzen dira. Baita lehiaketara aurkeztu ahal izateko 
interesdunek bete beharko dituzten eskakizunak ere. 
Oinarriok ikusgai egongo dira udaleko webgunean 
apirilaren 12tik aurrera.

Eskaintzak aurkezteko epea apirilaren 17an irekiko 
da -EAEko kontratazio atariaren bitartez, edota, fisikoki, 
HAZ-en sarrera emanda aurkeztu ahal izango dira- 
eta maiatzaren 12ko 15:00ak arte luzatuko da. Agiri 
administratiboen egokitasuna eta eskaintza tekniko eta 
ekonomikoa baloratuko ditu Udalak eta puntuazio altuena 
jasotzen duenari esleituko zaio zerbitzua. Bi urterako 
kontratua izango da, bi urte gehiago luzatu ahal izango 
dena.

Lehiaketara aurkezteko interesa dutenek aukera izango 
dute instalakuntzak bertatik bertara ikusteko. Bisita eguna 
maiatzaren 4an izango da, 15:00etan. Bertaratzeko 
asmoa izatekotan, aldez aurretik jakinaraztea eskatzen 
da, partaidetza@onati.eus helbidean edota udaleko 
telefonora deituta (943 78 04 11).

Gaur-gaurkoz tabernaren kudeaketaz arduratzen direnek 
apirila izango dute azken hilabetea. Ondoren, lehiaketa eta 
esleipen prozesuak iraun bitartean, taberna itxita egongo 
da aste batzuetan. Egun horietan, garbiketa orokorra 
egiteaz gain, guztia ikuskatuko da, eta egin beharreko 
esku-hartze eta konponketak gauzatzeko aprobetxatuko 
da, sartuko diren kudeatzaile berriei instalakuntzak 
baldintza onetan eskaintzeko.

ADINEKOEN ERORIKOAK 
PREBENITZEKO TAILERRAEltzia taberna-kafetegiaren 

ustiaketa lizitaziora aterako 
du Udalak apirilean
» Bi urterako kontratua izango da, beste bi 
urtez luzagarria izango dena  » Eskaintzak 
aurkezteko epea apirilaren 17an irekiko da, 
eta maiatzaren 12an bukatu

INSTALAKUNTZAK 
BERTATIK BERTARA 
IKUSI NAHI 
DITUZTENENTZAKO 
BISITA EGINGO DA 
MAIATZAREN 4AN

 Apirilak 18 eta 20 / Zubikoa 
kiroldegian (16:00-18:00)
 Informazioa eta izen-ematea: 
Osasun Zentroan

Erorikoak izaten dira lesio eragile nagusiak EAEko 64 urtetik 
gorako herritarren artean. Gutxienez urtean behin erori ohi 
dra talde horretako pertsonen erdiak, ondorio fisikoak ez ezik, 
psikologiko eta sozioekonomikoak ere eraginez. 
Arazoaren garrantzia kontuan hartuz, erorikoei aurrea hartzeko 
tailerra antolatu dute udaleko Gizarte Zerbitzu eta Kiroletako 
sailek, Osasun Zentroarekin, Oñatiko farmazia-ortopedia 
batekin eta Jaurlaritzako Osasun sailarekin batera. Pertsona 
nagusiei eta euren senide edo zaintzaileei zuzenduta dago.

Bi saio teoriko-praktiko izango dira, eta bertan azalduko 
da, besteak beste, zergatik gertatzen diren istripu horiek eta 
zer egin aurrea hartzeko; zein garrantzitsua diren ohitura 
osasungarriak eta ariketa fisikoa, eta nolako laguntza teknikoak 
dauden eskuragarri (telelaguntza).

Tailerra dohainik da (gehienez 15 pertsona) eta apirilaren 17a 
baino lehen eman behar da izena Oñatiko osasun zentroan 
bertan edo telefonoz (943035430).

Adinekoentzako Eguneko Arreta Zerbitzua 
maiatzean jarriko da martxan

65 urtetik gorako herritarrei 
zuzendutako  zerbitzua izango da 
Udalak abian jarriko duen Egu-
neko Arreta Zerbitzua. Adinekoen 
autonomia pertsonala indartzea, 
gaitasun pertsonalak lantzea eta 
bakardade egoerak gainditzea dira, besteak beste, zerbitzuaren 
helburuak. Astean bi egunetan eskainiko da zerbitzua, Pake Leku 
eta Lagun Leku elkarteetan, goizez (10:00-12:00), eta bertan parte 
hartzen duten herritarrek osasun fisikoa eta kognitiboa lantzeko 
ariketak egingo dituzte. Udalak Lahar elkarteari esleitu dio zerbi- 
tzua, eta, dena ondo bidean, maiatzean jarriko da martxan. 

Zerbitzu berri honetan parte hartu gura duten herritarrek udal 
Gizarte Zerbitzuetan eman behar dute izena, aurrez txanda es-
katuta (943037700 / ongizatea@onati.eus).

Interesatuek udal Gizarte Zerbitzuetara jo dezakete 
izena ematera edo informazioa eskatzera

Oñatiko Udalak 30 urtetik 
gora daramatza adikzioen 
inguruko udal mailako pre-
bentzio planak egiten, eta 
2021ean Adikzioen Preben- 
tziorako Plan berri bat onartu 
zuen. Planarekin hasi aurre-
tik, baina, Oñatiko errealitatea 
zein zen ezagutu nahi zuen. 
“Izan ere, azken urteotan bizi 
izandako pandemiak eta ho-
rren ondorioek eragin zuzena 
izan zezaketenaren ustea ge-
nuen eta, beraz, herriko ar-
gazki zehatz bat izateko hel-
buruarekin, egungo egoera 
aztertzeko hautua egin ge-
nuen. Hala, herriko elkarte, 
gizarte eragile, udal teknikari 
eta zenbait herritarrekin ba-
tera, prozesu parte-hartzaile 
baten bidez, egoeraren diag-
nosi bat egin genuen”, azaldu 
du Susana Altuna Ongizateko 
batzordeburuak.

Joan den azaroan diag-
nosiaren emaitzak plazaratu 
zituen udal gobernuak, eta 
herriko errealitatea oinarri, 
dagoeneko prest du Oñatiko 
Adikzioen Prebentziorako 
Tokiko Plana ―martxoaren 
30eko Osoko Bilkuran onar-
tuko da―. 2023-2028 bostur-
tekoan burutuko dira planak 
jasotzen dituen helburuak 

lortzeko ekimen, esku-hartze 
eta ekintzak, udalaren eta he-
rriko hainbat eragileren arteko 
elkarlanean oinarriturik.

Onartu berri den plana 
bat dator Eusko Jaurlaritza-
ren Adikzioen VII. Planaren 
printzipioekin, eta ondoko 
esku-hartze ardatz posibleak 
jaso ditu: 
 Prebentzioa eta osasuna-

ren sustatzea.
 Eskaintza murriztea.
 Osasun laguntza, lagun- 

tza soziosanitarioa eta gizar-
teratzea.

 Ezagutzaren kudeaketa 
eta esku-hartzeen ebalua-
zioa: ikerketa, generoaren 
eraginaren azterketa, es-
ku-hartzeetan berrikuntza 
sustatzea, etab.

Helburuen artean, ho-
nakoak aipa daitezke: he-
rritarrak sentsibilizatzea eta 
formatzea, arrisku faktoreei 
modu eraginkorrean aurre 
egiteko babes faktoreak in-
dartzea, talde zaurgarrie-
netan prebentziozko es-
ku-hartzearen intentsitatea 
indartzea, eta komunitatea-

ren inplikazioa erraztea.... 
"Datozen bost urteetan lerro 
estrategikoak landuko dira 
ekintza konkretuen bidez, beti 
ere, udalaren, herriko era-
gileen eta herritarren lanki-
detzarekin, oñatiarren bizitza 
hobetzeko bidean", adierazi 
du Izaro Elorza alkateak. 
Udalaren webgunean egongo 
da eskuragarri plana, apiriletik 
aurrera. 

Adikzioen prebentziorako 
tokiko plana 2023-2028 
prest du Udalak
» Oñatiko errealitatearen diagnostikoa egin 
ostean, ekintza plana osatu du orain Udalak
» Udal webgunean dago eskuragarri plana

Itxaro Leibar, 
udal gizarte 
zerbitzuetako 
koordinatzailea,  
Izaro Elorza 
alkatea, 
eta Susana 
Altuna, 
zinegotzia

Udalekuetarako eta udako Kirol Kanpainarako begiraleak 
kontratatzeko deialdia egin du Udalak
KONTRATAZIOAK Udalak antolatuta, ekainaren 26tik uztailaren 26ra egingo diren Udaleku 
irekietarako, Arte udalekuetarako eta udako Kirol Kanpainarako begiraleak kontratazeko 
deialdia egin da. Kirol kanpainari dagokionez, zerbitzu orokorretarako begiraleak eta zerbitzu 
espezifikoetarakoak (eskalada indoor eta patinajea) bereiziko dira. Interesa dutenek mar-
txoaren 31tik apirilaren 5era arteko epea dute izena emateko udal bulegoetan.

Hainbat dirulaguntza deialdi egin du Udalak
DIRULAGUNTZAK Gizarte zerbitzuen arloan lan egiten duten elkarteei zuzendutako dirula-
guntzak (24.768€) eskatzeko apirilaren 19ra arteko epea dago. Kirol arloan bi lerro bereizten 
dira: ohikoak ez diren kirl jardueretarako (11.485€) eta kirola sustatzeko herriko elkarteek 
antolatzen dituzten ekintzetarako (2.500€). Apirilaren 21a baino lehen egin behar dira eskae-
rak. Gazteen (18-35 urte) emantzipaziorako dirulaguntzak (65.335€) jasotzeko eskaerak 
egiteko epea urriaren 17an itxiko da. Gazte elkarteen sustapena eta gazteen sormen lana 
sustatzeko dirulaguntzak (15.000€) eskatzeko epea apirilaren 11ra arte dago zabalik.   

1990eko Irunberriko 
gertaerak argitzeko 
aurrerapausoak iragarri ditu 
Gure Bazterrak taldeak
» Pako Aristik idatzi duen Irunberri, 
1990: Arroilaren negarra liburuan 
jaso dituzte. Apirilaren 26an 
aurkeztuko dute Oñatin.

Aurrez Oñatiko euskara, etnografia, literatura 
eta, oro har, gure herriko ondarearekin lotura 
duten beste hainbat lan burutu ostean, 
Gure Bazterrak taldeko kideek herriko alaba 
zen Susana Arregi Maiztegiren heriotzaren 
inguruko gertaerak ikertzen jardun dute 
azken aldian, egia argitzeko gogoz. Gaia 
korapilatsua zela ikusita, Pako Aristi kazetari 
eta idazleari eskatu zioten liburua idaztea, 
eta urtebeteko elkarlanaren ostean, datozen 
egunetan plazaratuko den Irunberri, 1990: 
Arroilaren negarra lliburua ondu dute, Erein 
argitaletxearen eskutik. 

1990eko ekainaren 25ean jazo ziren liburuan 
aztertzen diren gertaerak. Egun hartan, Susana 
Arregi, Jon Lizarralde eta German Rubenach 
ETAko Nafarroa komandoko kideak Irunberriko 
arroilan zeuden, eta Guardia Zibilaren patruila 
bat identifikatzera hurbildu zitzaienean tiroketa 
bat gertatu zen, Jose Luis Hervás sarjentuaren 
heriotza eragin zuena. Guardia Zibilek berehala 
itxi zituzten arroilaren bi irteerak. Iluntzeko 
20:45ean German Rubenach aurkitu zuten, 
buruan tiroa zuela, baina bizirik. Biharamunean, 
08:45an, Jon Lizarralde eta Susana Arregiren 
gorpuak agertu ziren. Susanak bi tiro zituen 
buruan eta Jonek bat. Espainiako Barne 
Ministerioaren arabera, ETAkideak suizidatu 
egin ziren eta horrela itxi zuen kasua. Euskal 
Herrian baina, eskandalua sortu zuen 
gertaerak, eta ez zitzaion sinesgarritasun 
handirik eman bertsio ofizialari. 

Garai hartako sumarioa eta hemeroteka 
aztertzeaz gain, gertakarien egun hartan 
arroilan zebiltzan bi turista holandarretako 
baten eta Gasteizko ume taldeko zenbait 
lagunen testigantzak bildu ahal izan dituzte. 
"Testigantza garrantzitsuak dira, kasua argitze 
bidean. Kontraesan nabarmenak daude 
sumarioan", adierazi du Gure Bazterrak 
taldeak.

Apirilaren 21ean aurkeztuko dute liburua 
Donostiako Koldo Mitxelenan, eta apirilaren 
26an Oñatin (Santa Ana aretoan, 19:00), baina 
dagoeneko salgai dago liburu dendetan. 

Aitziber Fernandez izango da 
sozialisten alkategaia
Duela lau urte bezala, Aitziber Fernandez Azurmendi 
izango da PSE-EE alderdiaren zerrendaburua maia-
tzeko udal hauteskundeetan. Alderdi sozialistak azaldu 
duenez, ilusioz eta arduraz aurkezten da Fernandez, 
"era progresistan Oñati eraldatzeko asmoz eta herrita-
rren bizi-kalitatea hobetzea helburu duten proposamen zehatz eta argiekin". 
PSE-EEk aniztasuna, bizikidetza eta egonkortasuna bermatzen dituela adie-
razi du. Fernandezek 47 urte ditu eta Artearen Historian lizentziaduna da.

EAJko alkategaiak entzute-ariketa jarri du abian, 
oñatiarren iritzia zuzenean entzuteko
Amaia Erostarbe EAJ-PNVko alkategaiak entzute-ariketa jarri du abian 
herritarren beharrak, nahiak eta proposamenak zuzenean entzun eta 
jasotzeko asmoz. Horretarako, martxoaren 29an (17:30-19:00) San 
Lorentzoko beheko plazan egongo da jeltzaleen zerrendaburua, martxoaren  
31 (17:30-19:00) Bidebarrietako plazan, eta apirilaren 1ean (11:30-13:00)
Oñatiko plazan. Gainera, interesa dutenek alkategaiarekin batzeko eta 
proposamenak egiteko aukera izango dute 747 474 480 telefonora idatzita 
edo whatsapp bidez, edo eajpnvonati@gmail.com helbidera idatzita. 
Horrez gain, Oñatiko EAJk herritarrak animatu nahi ditu https://labur.eus/
onatientzunez helbidean eskegi duen inkesta betetzera. Oñati eta oñatiarren 
etorkizuna herritarrekin eta elkarlanean eraiki nahi du Erostarbek.

EH Bilduren hautagai-zerrenda aurkeztuko dute
Larunbatean (apirilak 1) Oñatiko EH Bilduren hauteskundetarako hauta-
gai-zerrendaren aurkezpen ekitaldia egingo da Atzeko Kalen (Iturritxo pa-
rean) eguerdiko 12:15etan. Eguraldia txarra bada, kontzejupeian egingo da.

'Nekazaritzako jarduera 
osagarriak' ikastaroa Oñatin
Langabezian dauden pertsonak nekazal sekto-
rean lan egiteko gaitzea helburu duen ikastaroa 
emango da Oñatin (Zubillagako Olaburu zen-
troan, 9:00-14:00), apirilaren 24an hasita. Teoria eta praktika uztartuz, 370 
orduko ikastaroa izango da. Informazioa eta izen-ematea: 627 431 904 / 
fpegipuzkoa@hazi.eus.

Pixel Sistemas enpresa, Jesus 
Mari Gorostidi oñatiarrak elkarla-
nean sortutako konpainia albiste 
iturri izan dugu otsailean burutu 
berri den Madrid Fashion Week 
moda desfilean, Maria Lafuente 
diseinatzaileak 3D teknologia-
rekin ekoiztutako soinekoak eta 
osagarriak aurkeztu baititu, Pixel 
Sistemas-ekin elkarlanean.

Elgoibarren egoitza duen Pixel 
Sistemas enpresa 3D inprima-
gailuen sektorean mundu mai-
lako liderra den Stratasys-en 
bazkidea da estatu espainia-
rrean, eta moda munduan bar-
neratzeko aukera izan du, oihal 
mota ezberdinetan (kotoia, lihoa, 
poliesterra, larrua...) zuzenean 
inprimatzeko aukera ematen 
duen Polyjet teknologiaren alde 
egindako apustuari esker. 

Maria Lafuente, diseinatzaile 
leondarra, erreferente bat da 
moda diseinuetan ehun jasan-
garriak erabiltzeko orduan, eta 
bera jarri zen harremanetan 

Elgoibarko enpresarekin, 3D 
Fashion teknologiak eskaintzen 
dituen aukerak aztertu eta espe-
rimentatzeko gogoz, eta elkarlan 
horri esker 3D teknologiarekin 
sortutako bere lehen soinekoa 
eta osagarriak aurkeztu ditu Ma-
drilgo pasarela ospetsuan. 

MUNDU BERRIA PAREZ PARE
Madrid Fashion Week-ekoa 

izan da moda munduan egin 
duen aurreneko agerraldia Pixel 
Sistemas enpresarentzat, baina 
etorkizun oparoa izan dezakeen 
mundu berri baterako ateak 
ireki zaizkiela uste du Gorosti-
dik. "Stratasys enpresak ekoitzi 
duen J850 TechStyle 3D inpri-
magailua oihal edo ehun mota 
ezberdinetan zuzenean inpri-
matzeko gai da, koloretan, eta 
horrek aukera ematen du diseinu 
ikaragarriak eta ilusio optikoko 
efektu zoragarriak sortzeko arro-
petan edo oinetakoetan eta baita 
osagarrietan ere (betaurekoak, 
poltsak, lepokoak, pultsera edo 
eskuturrekoak...). Aukerez be-
teriko mundu berri bat zabaltzen 
digu. Hasiera besterik ez da hau. 
Azken batean, ohiko jostun-me-
todoekin sortu ezingo ziren di-
seinuak sortzeko aukera ematen 
du teknologia honek; diseinu 
pertsonalizatuak, esklusiboak, 

berritzaileak. Diseina- 
tzai leen sormenean 
dago gakoa; guk tresna 
ipintzen dugu, baina 
emaitzak diseinatzaileek 
nahi bezain ikusgarriak 
izan ahalko dira". 

Gainera, teknologia 
honek iraunkortasuna-
ren alde ere egiten du, 
'Fabrikazio kontzientea' 

bezala ezagutzen den kontzpe-
tuan sakonduz. "Azken batean, 

3D INPRIMAKETAK 
pasarelara heldu dira
Gain-inprimaketak dituzten soinekoak eta osagarriak 
aurkeztu ditu Maria Lafuente diseinatzaileak Madrid 
Fashion Week-en

Maria Lafuente 
diseinatzaileak 
Madrid Fashion 
Week-en 
aurkeztutako 
soinekoetako bat, 
3D teknologiarekin 
ekoitzia

Jesus Mari Gorostidi 
oñatiarraren Pixel 
Sistemas enpresak 
jarri du teknologia

arropa edo objektuei bigarren 
bizitza emateko aukera eskain- 
tzen digu, hondakin gutxiago 
sortzen da eta ekoizpen lokala 
bultzatzen da, karbono aztarna 
murriztuz", azaldu du Gorostidik. 
Autogintzaren arloko enpresa 
garrantzitsuak ere hasiak dira 
teknologia hau aplikatzen tapi-
zeriaren diseinuan, 'Concept Car' 
kontzeptuan sakonduz.

Maria Lafuente bezalako disei-
natzaile erreferente batekin lan 
egiteak hainbat ate ireki dizkio 
Pixel Sistemas enpresari, eta, 
hala, Madrilgo moda astearen 
ondoren, Alacant-en egiten den 
Futurmoda nazioarte mailako 
azokan eta enpresa munduan 
jasangarritasuna sustatzea hel-
buru duen WAS (Women Action 
Sustainability) erakundeak an-
tolatu duen ekitaldi batean parte 
hartu du Elgoibarko enpresak, 
bere teknologia erakutsiz.

SUSTRAIAK OÑATIN
Pixel Sistemas enpresak 25 urte 
betetzen ditu aurten eta Elgoiba-
rren du egoitza nagusia, baina 
sustraiak Oñatin dituela esan 
daiteke, izan ere Gorostidik ―
Bergarako bazkide batekin―, 
1994an sortu zuen Infotec enpre-
san baitu jatorria. Gero, 1998an 
Bilboko beste enpresa batekin 
bat egin ostean sortu zuten Pixel 
Sistemas.

Egun 28 langilek dihardute 
Pixel Sistemas-en, eta aipa-
tutako Stratasys-ena ez ezik, 
Siemens Digital Industries 
enpresaren  ordezkaria ere 
bada estatu mailan, eta PLM 
software-aren alorrean balio 
teknologiko handiko soluzioak 
eskaintzen die bezeroei, inge-
nieritza prozesuak eraldatzeko 
enpresa bakoitzak dituen beha-
rretara egokitutako teknologia 
eta formazioa eskainiz.    

Polyjet teknologiak soluzio eta aukera asko eskaini 
ditzake. Ezkerrean, Maria Lafuentek Madrid Fashion 
Week-en aurkeztutako betaurrekoak. 

Azpian eta eskuinean, beste hainbat aplikazio.

Gorostidi,  teknologiaren aukerak erakutsiz.

> Aukera sorta handia

K   NTZEJUPETIK

Dagokizuen adierazpena
Gotzon Fernandez

Idatzi hau duela hogeita bost urte, haur eta 
gazte ginen neska mutikoei zuzendutako 
adierazpen zintzo bat da.

Garai hartan nire partez jaso zenuten arrazoi 
gabeko erasoa; hitzezkoak zein fisikoak izan 
ziren, eta noski sortu izandako kalteak bere 
garrantzia du hura jaso zenuten pertsona 
ezberdinetan.

Sentitzen dut benetan zuengan sortutako 
kalteak.

Maria Luisa Iriarte Mujika
Jerardo Elortza

Beste emakume oñatiar askok letxe, Maria 
Luisak be oso ondo eutsi otsan gure herriko 
memorixiari. Iriartetarra zan, musikiarekin, 
batez be txistuarekin, zerikusi inportantia euki 
dauen familixa batekua, bere jeneraziñoko 
azkenengua. Aitta Demetrio eta anaiak, 
Demetrio zein Hijinio, txistulari eta musika-
maixu famau moduan ezagutu gittuan 
Oñatin eta hemendik kanpora. Behin baiño 
gehixagotan egon giñan Maria Luisarekin 
senidien gaiñeko albistien billa gebiltzenian. 
Haren bittartez jakin geben zelakuak izan 
ziran eurentzat gerra-garaiko eta geruagoko 
ibillera eta kontu asko. Orain dala gutxi hil da 
96 urterekin eta guretzat azkenera arte bihurtu 
xaku informaziño-itturri aberatsa. Milla esker, 
Maria Luisa.

 OHAR ETA DEIALDIAK

 1981eko kinttuon KINTTO EGUNA -2023
1981eko kinttuok (1961eko irailaren 1etik 1962ko abendura arte jaixotakuok) mariatzaren 
27xan gure eguna ospatuko dogu. Aurtengo honetan UREDERRA ITURBURUA bisitatzera 
joango gara. 

 09:00 Autobus geltokian elkartu eta Bakedano aldera abiatuko gara
 11:00 Urederrera bisita
 14:30 Bazkaria Barindanoko Casa Faustina jatetxean

Izena emuteko 645 732 412 telefonora (Jabi Agirre) diar egin edo WhatssApp mezua bialdu.

 ‘Migrazioa, guztion eskubidea’ kanpaina, HOTZ-OÑATIren eskutik
HOTZ-OÑATI taldeak ‘Migrazioa, guztion eskubidea’ izenburua duen kanpaina jarriko du 
martxan apirilean eta maiatzean. Apirilaren 22an (zapatua) elkartasun azoka antolatuko 
dute  herriko plazan eta bertan emango dute kanpainaren berri. Apirilaren 29an ‘Kantu eta 
kolorez migrazioaren alde’ ekitaldi artistiko-kulturala egingo da festa giroan herriko plazan, 
pintura, mosaiko, bertso, musika, olatu solidarioa.... uztartuz.

 ‘Naturaren erritmoetara elikadura, natura 
eta ongizatea uztartuz’ tailer zikloa
Apirilaren 22an egingo da ‘Naturaren errritmoetara elikadura, 
natura eta ongizatea uztartuz’ tailer zikloko seigarren 
saioa, Amaia Diaz de Monasterioguren eta Amaia Aierbe 
nutrizionisten eskutik, Oñatiko Natur Eskolarekin elkarlanean. 
Natur Eskolan bertan izango da saioa goizez (11:00-13:30). 
Izena emateko, deitu 651 701 741 / 747 405 028 zenbakietara 
edo idatzi info@amaianutrizioa.com helbidera.



OÑATIK MUNDUKO ZIKLO-KROS TXAPELKETA HARTU ZUENEKOA
Oñatin munduko ziklo-kros txapelketa jokatu zela 70 urte bete dira 
aurten. 1953ko martxoaren 8a zen eta garai hartan 7.000 biztanle inguru 
zituen gure herriak Munduko IV. Ziklo-Kros Txapelketa hartu zuen. 
Oñatiko kirol historiako mugarririk garrantzitsuena, inondik ere.

Ordurako ezaguna zen Oñatiko herriaren kirol zaletasuna, batez ere 
txirrindularitzan. 1935az geroztik jokatzen zen Arantzazuko Igoerak 
merezitako ospea lortua zuen; 1947 eta 1948an Espainiako ziklo-kros 
txapelketak jokatu ziren gure herrian, eta 1949an nazioarteko criterium-a. 
Horietan guztietan antolakuntza lan bikainagatik nabarmendu zen Oñati, 
eta horrek eraman zuen UCI elkartea (Unión Ciclista Internacional) 
Oñatiren esku uztera munduko txapelketa antolatzearen ardura.

Martxoaren 8ko txapelketa hura ere erabat arrakastatsua gertatu zen. 
Nazioartetik etorritako zuzendari, agintari eta kazetariek goraipatu egin 
zuten Oñatiko herriak, Txantxiku Txoko elkartea buru zela, egindako lan 
bikaina. Zazpiehun bat herritarrek parte hartu zuten antolakuntza lanetan. 
Horietako asko emakumezkoak, goiko argazkiak erakusten duen moduan 
(Txaro Anduaga eta Pilar Murguzurri eker eskuratu dugu argazkia).

Orduko kronikei erreparatuz, kirol ikuskizun ahaztezina izan zen, eta 
40.000 inguru ikusle bildu ziren ibilbidean zehar. Hauen joan-etorriak 
antolatu eta bideratzeko hainbat zubi-pasarela egokitu ziren herrian 
zehar, eta 300 bat metroko armaila bat ere bai. Bozgorailu sare bat ere 
instalatu zen 6 kilometroko ibilbide guztian zehar.  

Mundu mailako hitzordu haren bezperetan hainbat ekitaldi antolatu 
ziren bai Oñatin eta baita Donostian ere, eta gonbidatu berezientzako 
500 logela alokatu zituen antolakuntza taldeak, hiriburuko Londres eta 
Inglaterra hoteletan, Irungo Lizaso hotelean, eta Oñatiko Etxeberria, 
Ona, Izarra, Sukia eta Ceniceron.... besteak beste.

Kirol arloari dagokionez, Frantzia, Italia, Espainia, Belgika, Suitza, 
Luxemburgo, Britania Handia, Sarre, Alemania eta Finlandiako 
txirrindulariek parte hartu zuten, eta Roger Rondeau frantziarra izan 
zen azkarrena. 

Oñatiko CECA, Filatelia eta Numismatika elkarteak 
munduko ziklo-kros txapeleketa gogoratzeko atera dituen 

seilua eta postala. Turismo bulegoan daude salgai. 

1953ko egunkarietan argitaratu ziren binetetako batzuk, 
Oñatin jokatutako munduko txapelketaren arrakasta 

goraipatuz. Hauxe irakur daiteke batean, UCIren 
banderari begira daudela: ‘U.C.I., -¿Y eso qué quiere 

decir?’; -Está claro: ¡Un Corcostegui Inigualable!’ 

1953ko munduko ziklo-kros txapelketa antolatzen jardun zuen emakume taldea. (Argk.: Plazaola)

2007ko gazteon Gaztelekuko 
prozesua

Urtero bezala, aurten ere DBH 4ko ikasleok Gaztelekuko 
prozesuan parte hartzeko aukera izan dugu. Ikasturte osoan 

zehar egiten gabiltzan prozesu honek, lan eta esfortzu asko su-
posatzen digun arren, lagunekin gozatzeko tartea ere eskaintzen 
digu eta bukaeran, lortutako diruarekin bidai bat egiteko aukera 
izango dugu.

Prozesu honetan, hiru taldetan banatu gara (morea, laranja 
eta berdea) eta guztiok elkarlanean rolak aldatzen gabiltza. 
Roletako bat, Gaztelekuko ekintzak antolatzea da; beste bat, 
Gaztelekuarentzat hobekuntzak egitea eta herriko eragileei laguntzea eta 
hirugarrena, berriz, kanpora begirako ekintzak sortzea dira. Adibide gisa, 
Gaztelekuko ekintzetan, pintxo lehiaketa egiten aritu ginen eta pertsona 
ugari animatu ziren. 

Gaztelekua hobetzerako orduan, aurreko urteetan prozesuan parte 
hartu zuten gazteen argazkiak jarri genituen Gaztelekuko pareta batean, 
aurrera begira ere, jende gehiago animatu eta Gaztelekua hobetu eta he-
rrian laguntzen jarraitzeko. Kanpora begirako ekintzen artean, aipatzekoak 
dira orain dela gutxi egin zen duatloian eman genuen eta astero-astero 
eskola kirolean ematen dugun laguntza.

Ekainera arte egongo gara prozesuan murgilduta, ea lan guzti honek 
nora eramaten gaituen. Herria lagunduz, guztiok aurrera!

   2007ko gaztelekuko prozesuko gazteak

ARAZERIXANOÑATIKO UDALEKO HAUR ETA GAZTERIA SAILA

Gure ekintzen berri emango duen atala...

AGENDA
Kuboko ekintzak: Apirilak 11, Gomiztegi artzai eskolara bisita + mendi buelta. Irteera Irekia. Apirilak 12, Bizkaia 
Park Abentura: L.H. 3 eta 4. Apirilak 13, Escape Room + Izotz pista: L.H. 5 eta 6. Apirilak 14, Laser TAG. Apirilak 
29, Ekintza berezia. | Topalekuko ekintzak: Apirilak 12, Sushy tailerra Durangon. Irteera irekia. Apirilak 13, Laser 
parkea + Donostia. DBH 1-2. Apirilak 14, Escape Room + Bilbo. DBH3.

LEINTZ  
BAILARA
GATZAGA-DORLETA-
ELGEAMENDI (942m)- 
MAKATZAGAIN 
(996m)-AITZORROTZ-
ESKORIATZA
APIRILAK 16

Laintz bailaran barrena izango 
da Aloña Mendik apirilerako 
antolatu duen mendi ibilal-
dia. Gatzaga eta Dorletatik 
abiatuz, Arabako mugan da-
goen Elgeamendi (942m.) 
tontorrera igoko dute. Deba 
ibaiaren sorburutik (Erreketa) 
igaro ostean, mendiaren ertza  
hartuko dute eta Makatzagai-
netik (996m) pasatuta, Aitzo-
rrotzeko ermitara joko dute, 
Eskoriatza gainean, azken 
jaitsierari ekin aurretik. 

Denera, 15,5km.-ko ibilbi-
dea (+750m) 6 ordu ingurutan 
egiteko modukoa. Ez du zail-
tasunik. Irteera goizeko 8etan 
izango da, postetxe parean, 
baina izena emateko azken 
eguna hilaren 13a izango 
da, Aloña tabernan edo alo-
namendi.mendi@gmail.com 
helbidean. Prezioa, 10€. Fe-
deratuta egon behar da. 

 MENDI IRTEERA

TXAPELDUNAK
PILOTA Bi asteren buruan podiumaren goiko mailara igo 
dira Uxue Oses eta Madalen Etxegarai Aloña Mendiko 
pilotaria. Uxuek, Olatz Arrizabalagarekin bikotea osatuz, 
elite mailako Emakumeen Master Cup txapelketa irabazi 
du, finalean Amaia Aldai eta Nora Mendizabal mendean 
hartuta (22-14). Astebete lehenago, Madalen lehen mai-
lako txapelketan nagusitu zen; Irati Zabalarekin bikotea 
osatuz 22-11 hartu zituzten mendean Beitia eta Bergara. 
Bestalde, Iñaki Barrenak eta Manex Madinagoitiak 
Gipuzkoako mendebaldeko txapelketan nagusitu dira, 
finalean 22-10 irabazita Gaztelupeko bikoteari.

Salomon taldeko 
mendi korrikalaria 
UZ Trail lasterketan 
nagusitu zen eta,  
horrenbestez, 
Euskadiko 
txapelaren jabe 
egin zen. Osak 
2:14:55ean osatu 
zuen 23,4 km.-ko 
(+1600m.) ibilbidea.

Brooks taldeko 
korrikalariak 
Espainia eta 
Portugaleko Golden 
Trail National 
Series-eko lehen 
lasterketa (29km / 
+2000m.) irabazi 
du Louzan-en 
(Portugal), 3:33:01 
denborarekin.

Saioa Arkonada 
ere podiumeko 
goiko mailan 
ikusi dugu. Kasu 
honetan Mungiako 
Lau Haizeta Trail 
lasterketa irabazi 
du oñatiarrak, 25,5 
km.-ko (+1250m.) 
ibilbidea 2:57:24an 
osatuz. 

Axier Alonso Andres 
de Regil mendi 
lasterketan nagusitu 
da, Jon Ander 
Aranbururekin 
batera. Bestalde, 
Pierra Mentan 30. 
sailkatu da, Asier 
Labaurirekin batera, 
euskal bikote baten 
inoizko postu onena.

MALEN OSA AINARA URIBARRI SAIOA ARKONADA AXIER ALONSO

» Distantzia luzeko munduko 
triatloi txapelketan parte 
hartuko du Oñatiko triatletak 
maiatzaren 7an, Espainiako 
selekzioa ordezkatuz

UGARTE
RAMOS

TRIATLOIA URRATS BERRI BAT IZANGO DA OÑATIARRAREN KIROL IBILBIDE EMANKORREAN

3
kilometro igerian

120
kilometro bizikletan

30
kilometro korrika

MIKEL

Félix Sánchez  Arrazola

Iaz Espainiako distantzia luzeko 
triatloi txapelketan lortutako bigarren 
postuari esker, Nazioarteko Triatloi 
Federazioak antolatzen duen munduko 
triatloi txapelketan parte hartuko du 
Mikel Ugartek maiatzaren 7an, Ibizan. 
Espainiako selekzioa osatuko duten zazpi 
kideetako bat izango da. Bere ibilbideko 
hitzordurik garrantzitsuena izango da 
triatleta oñatiarrarentzat.

Berezia izango da Ibizako 
hitzordua, ezta?
Bai; munduko txapelketa  bat 
izanik, eta federazioaren ab-
solutu mailako deialdi ofizial 
batean nagoen lehen aldia 
dela kontuan hartuz, ilusio 
berezia egiten dit, bai. Urtean 
zehar baditut beste helburu batzuk ere, 
baina Ibizakoak bere xarma dauka. 

Izen handiak daude Espainiako 
federazioak Ibizara eramango duen 
zazpikotean.
Bai. Eneko Llanos da ezagunena ―
bere azken denboraldia izango da―. 
Hogei urte dira munduko txapelketa ira-
bazi zuela, Ibizan bertan, eta federazioak 
keinu bat egin nahi izan dio. Horrez gain, 
Victor Arroyo (Espainiako txapelduna), 
Pablo Dapena (munduko txapelduna), 
Antonio Benito distantzia erdiko Eu-
ropako txapelduna), Alberto Moreno 
(distantzia luzeko munduko eta 
Europako txapelduna) eta Pello 
Osoro eibartarra daude. Talde po-
tentea da, bai.

Zein da egin beharko duzuen 
lana?
3 kilometro igerian, 120 kilometro bi-
zikletan eta, amaitzeko, 30 
kilometro korrika. 

Ibilbidea ezagutzen duzu?
Ez, baina ikusi ditut perfilak 
eta han egon diren batzuekin 
ere egin dut berba. Badakit 
bizikletako ibilbidean igoera 
luze samar batzuk dituela, 
eta, egia esan, nik nahiago 
ditut halako ibilbideak lau-
lauak baino.

Oraindik aste batzuk geratzen dira, 
baina nola doa prestaketa?
Ondo. Iazko Espainiako txapelketako 
bizikletako partzialean izan nuen erori-
koaren ondoren denbora asko egon naiz 

korrika egin ezinda, minez, baina eman 
diot buelta eta urtarriletik hona ondo 
entrenatzen ari naiz. Inportanteena da, 
batez ere, gogoz nagoela, entrenatzeko 
eta lehiatzeko gogoz, eta hori seinale ona 
da. Sasoiko iritsiko naiz Ibizara.

Nola prestatzen da halako proba bat? 
Zein da asteko lan dinamika?

Asteko zazpi egunetan entre-
natzen dut; egunean bi saio. 
Denera, hiru kirol modalitateak 
kontuan hartuz, 25-30 entre-
namendu ordu astean.

Zein helbururekin joango zara 
Ibizara?
Eztakit. Munduko txapelketa bat 
izanik, maila handia egongo da, 

ziur, baina, beti bezala, dena ematera 
joango naiz. Ez dakit lehen 15-20ren 
barruan sartzeko gai izango naizen, edo 
azkena izango naizen, baina borroka 
egingo dudala, seguru. 

Igeriketa, bizikleta, korrika... nola zaude 
espezialitate bakoitzean? Zein izaten 
da erabakigarriena?
Hiru espezialitateetan nahiko ondo 
moldatzen naiz. Ez naiz nabarmentzen 
ezertan, baina, azken batean, hiruretan 
maila altua edukitzea da gakoa. 
Munduko txapelketa izanik, igeri 
egiten tartetxo bat aterako duen jendea 
egongo da, eta nire helburua izango 
da bizikletan errekuperatzen saiatzea, 

baina burua galdu barik, oraindik ia bi 
orduko lana geratzen delako korrika, eta 
hor minutuak azkar jausten dira.

Ibizakoaz gain, ze beste helburu 
daukazu aurtengorako?

Ekaina bukaeran Nizako 
i ronmana egi teko asmoa 
dut, eta tartean Gasteizko 
Half distantziako triatloia. 
Udazkenean, beste ironman bat 
egin nahi nuke, baina oraindik ez 
dakit non. 

Triatloian erabat zentratuta 
zaude gaur egun?
Ez erabat. Arabako ANb triatloi 

talde profesionalean nago, baina, 
horrez gain beste kirolari batzuentzako 
prestatzaile lanak ere egiten ditut. Besteak 
beste, Euskadi mailan triatloi munduan 
nabarmentzen ari diren Joanes Goitisolo  
eta Maddi Marquet-en prestaketaz 
arduratzen naiz. 

«Absolutu mailako selekzioan 
nagoen lehen aldia da. Ilusio 
berezia egiten dit»

«Asteko zazpi egunetan 
entrenatzen dut egunean bi 
edo hiru saio egiten ditut»
Mikel Ugarte Ramos Espainiako selekzioko triatleta

Hiru kiroletan luzeena den bizikletako 
sektorea oso garrantzitsua izan ohi da 

era honetako probetan.

»

DEBAGOIENEKO 
DANTZARI EGUNA 
Oñatin ospatuko da aprilaren 1ean
» Aretxabaleta, Arrasate, Antzuola eta 
Oñatiko helduen taldeetako 200 bat dantzari 
eta musikarik parte hartuko dute
» Eguerdiko 12:00etan hasiko da dantza 
jaialdia Foruen plazan 

Euskal dantzez, euskal folkloreaz eta euskal giroaz gozatzeko 
aukera ederra izango da Oñatin larunbatean (apirilak 1), 
Debagoieneko Dantzari Eguna ospatuko baita gurean, Oñatz 
Dantza Taldeak antolatuta. Oñatiarrez gain, Aretxabaletako 
Leizarra, Arrasateko Lore Gazteak eta Arrostaitz eta 
Antzuolako Oinarin taldeetako dantzari helduek parte hartuko 
dte; 200 bat dantzari eta musikari, denera.

Goiz-eguerdi parteko ekitaldia izango da. Dantzariak 
11:30etan kalejira egingo dute erdiguneko kaleetan zehar, eta 
eguerdiko 12:00etan hasiko da dantza jaialdia Foruen plazan 
(eguraldia txarra bada, kiroldegian). Bi ordu inguru iraungo duen 
ekitaldian Euskal Herriko herrialde eta txoko ezberdinetako 
dantzak ikusteko aukera izango dugu. Sorpresak ere izango 
dira ekitaldian zehar. Ondoren, dantzari guztiek elkarrekin 
bazkalduko dute kiroldegian, eta arratsalde partean ez da 
dantzaldi ofizialik izango, baina dantzariak Oñatin ibiliko dira 
elkarrekin, musikariak lagun, kaleak girotuz.

Debagoieneko Dantzari Eguna urtero ospatzen da, txandaka, 
herriz herri, euskal dantza tradizionalen inguruko jai egun bat 
ospatu eta, bidez batez, eskualdeko dantza taldeak elkartzeko 
helburuarekin. Egun, Antzuola, Arrasate, Aretxabaleta eta 
Oñatin bakarrik daude helduen dantza taldeak, eta Oñatz da, 
seguruenez, sendoena, 60 bat kiderekin. 

Aukera ederra, beraz, egun polit batez gozatzeko euskal 
dantzen inguruan. Oñatik harrera ona egin ohi die beti 
halako ekitaldiei, eta aurten ere gonbita luzatzen die Oñatzek 
herritarrei, kalera irten eta denon artean festa polit bat egiteko.

Kepa Lopezek lehen saria irabazi du 
Euskadiko Musikari Gazteen sariketan

Oñatiko antzerkigileak, sarituak

E u s k a d i k o  M u s i k a r i 
Gazteen XVI. Lehiaketa 
ospatu zen martxoaren 
18-19an Gasteizko Jesus 
Guridi kontserbatorioan, eta 
bertan parte hartu zuten bi 
oñatiarrek lan bikaina egin 
zuten. Kepa Lopez Lasak 
lehenengo saria irabazi 
zuen perkusio sailean, 
eta Jon Mestre Arzuagak 
epamahiaren ohorezko 
aipamena piano sailean. 

Kepak 17  ur te  d i tu 
eta  perkus ioko  ma i la 
profesionaleko 3. eta 4. 
mailak ikasturte berean 
egiten ari da Jesus Guridi 
kontserbatorioan. Jonek 15 
urte ditu eta pianoko maila 
profesionaleko 2. maila 
egiten ari da eskola berean.

Goian, Kepa Lopez 
eta Jon Mestre. 
Behean, Kepa 

perkusioko lanean

'Bai eta gainera' taldeko aktoreak

'AFIZIOZ' Euskal Antzerkigile Amateurren Lehiaketa 
ospatu zen Elgetan martxoaren 11n, eta  Oñatiko 'Bai 
eta gainera' taldeak ikusleen saria eskuratu zuen. Talde 
hau Debagoieneko Antzerki Plataformaren (DAP) baitan 
eratu zen duela urtebete pasa, eta, dagoeneko, bi obra 
atera ditu aurrera. Elgetako jaialdian 'Ez, ez naiz akor-
daitten' lana taularatu zuten, alzheimerraren ingurukoa 
eta, bistan denez, ikusleen gustukoa gertatu zen. Iker 
Plazaolak ere parte hartu zuen lehiaketan, 'Agur dramak' 
bakarrizketarekin.

TXAPELDUNEN ARTEKO LEHIARAKO PREST

Musika bandaren 
KONTZERTU DIDAKTIKOA

Ejea de los Caballeros-eko 50. lehiaketan parte hartuko du Ganbara Abesbatzak. 
Aurreko edizioetan garaile izandako 9 abesbatzak parte hartuko dute.

Musika eskolako ikasleek musika banda barrutik ezagutzeko 
aukera izango dute apirilaren 30ean

Aitor Biain-Bidartek zuzen-
tzen duen Ganbara Abes-
batzak Ejea de los Caba-
lleros-eko (Zaragoza) le-
hiaketan parte hartuko du 
apirilaren 15-16an. Lehiaketa 
berezia izango da, Ejeako sa-
riketak 50. edizioa baitu aur-
tengoa. Hala, ohiko formatua 
aldatu eta aurreko edizioetan 
garaile izan diren estatuko 9 
abesbatza gonbidatu dituzte 
aurtengo lehiaketara. 

Ganbara Abesbatzaz gain, 
Vocalia gasteiztarra, Etxarri 
Aranazko abesbatza, Gaz-
tela eta Leongo bi talde eta 
Galizia, Madril, Tenerfie eta 
Valentziako bana lehiatuko 
dira Ejean, eta 6.000€-ko sari 
bakarra egongo da irabazlea-
rentzat.

Abesbatzek launa obra 
abestuko dituzte. Oñatiarrek  
S'ha feito de nuey (J. Busto-
ren moldaketa), Laudibus (W. 
Byrd), Iuppiter (M. Ostrzyga) 
eta Aldapeko kantatuko di-
tuzte. Azken hau berezia da. 
Josu Elberdinek moldatutako 
Aldapeko sagarraren herri 
kantua abestuko dute, maki-
lak erabiliz eta eszenifikazio 
lana ere eginez.  

Maila handiko lehiaketa 
izango da, baina Ganba-
rakoak ere gogotsu eta ilusio 
handiz joango dira. "Ondo 
prestatuta goaz, lan duin bat 
egiteko eta, batez ere, disfru-
tatzeko asmoz", adierazi digu 
zuzendariak. 

Oñatiko musika bandaren denboraldiko bosgarren kontzertua 
berezia izango da. Herritar guztiei irekia izango da, beti 
bezala, baina, bereziki, publiko gaztetxoari (etorkizuneko 
publikoa) zuzendutako emanaldia izango da. Hala, Jose 
de Azpiazu musika eskolako haurrak eta hauen gurasoak 
gonbidatuta daude, eta kontzertua hasi baino ordubete 
lehenago (12:00), musika eskolako 30 ikasleri banda bat 
nola osatzen den azalduko die Aitor Biain zuzendariak. 
Aurten instrumentua aukeratu behar duten ikasleak dira, eta 
bandako instrumentuak gertutik ikusi, ukitu eta entzuteko 
aukera izango dute. Gainera, konzertua leku pribilegiatu 
batetik, 0 aulkitik, entzuteko aukera izango dute, bandako 
kideen artean eseriko baitira, kontzertuaz gozatzen.

BREMENGO MUSIKARIAK ETA ERRALDOIEN KONPARTSA
Kontzertu didaktiko honek bi zati izango ditu. Lehenengoan, Bremengo musikariak ipuineko 
doinuak joko dituzte, Miel Guridiren narrazioarekin, eta bigarren zatian Oñatz dantza taldearen 
erraldoien konpartsak parte hartuko du. Bigarren zati honetan Oñatiko Banda Gazteak ere 
parte hartuko du, ia 80 pertsonako banda osatuz. Sarrerak (dohainik) Txokolateixan eta musika 
eskolan eskuratu ahal izango dira. 

Artearen topaleku eta erakusleiho 
bilakatuko da Antixena apirilean

ARTE JARDUNALDIAK antolatu dituzte 
Antixena Gaztetxean. Arte adierazpen 
ezberdinak herrira zabaldu eta teknika 
ezberdinak probatzeko aukera eskain- 
tzea da helburua. Hainbat tailer eta eki-
taldi antolatu dituzte, guztiak dohainik. 
Beraz, animo eta parte hartu  

BUZTIN TAILERRA
APIRILAK 12 / 18:00

Iñaki Jauregialtzo 
'Jaltzo'ren eskutik 
zeramikazko lanak 
sortuko dituzte, buztin 
plaken gainean irudi 
kolektibo bat sortuz. 

KOMIKIGINTZARI 
BURUZKO MAHAI-INGURUA
APIRILAK 14 / 20:00

Pernan Goñi oñatiarrak 
gidatuta, Asisko 
Urmeneta, Marrakatue 
eta Maite Caballero 
ilustratzaileek hitz egingo 

dute euskal komikigintzaren inguruan. 

SERIGRAFIA TAILERRA
APIRILAK 15 / 17:00

Oihaletan (kamisetak, 
poltsak...) diseinatzen 
ikasteko aukera, 
'Melenas' oñatiarraren 
laguntzarekin. Plantillak 

egin eta norberak eramandako 
kamiseta, sudadera edo poltsak 
serigrafiatzeko aukera egongo da. 

MURAL MARGOKETA 
IREKIA
APIRILAK 16 / 18:00

Gaztetxeko eskenatoki atzealdeko 
horma margotzeko saio irekia. Diseinua 
aurrez prestatuta egongo da eta ez 
da derrigorrezkoa marrazkilari trebea 
izatea. Beraz, animo. Merienda egongo 
da bertaratzen diren guztientzat. 

PINTURA TAILERRA
APIRILAK 17 / 18:00

Margotzeko teknika 
ezberdinak (olioa, 
akrilikoa, akuarelak...) 
ezagutu, koloreen 
munduan murgildu, 
pintzelekin saltseatu, 

trukotxo batzuk ikasi eta norebere 
eskuekin jolasteko tartea egongo da 
Amaia Cuesta eta Xabier Mendizabalen 
eskutik. 

PHOTOSHOP IKASTAROA
APIRILAK 18 ETA 25 / 18:00

Bi saio hauen bidez 
Photoshop programaren 
oinarriak ezagutzeko 
eta tresna erabilienetan 

Buztingintza, komikigintza, 
serigrafia, mural margoketa, 

pintura, argazkigintza, musika 
eta beste arte adierazpide 

batzuk izango dira protagonista

Arte Jardunaldiak antolatu ditu Gaztetxeak. Tailerrak, ikastaroak, 
mahai-inguruak, erakusketak, dokumental emanaldia eta kontzertua 
antolatu dituzte, besteak beste, apirilaren 12tik 26ra

nabigatzeko aukera egongo da, Gontzal 
Belategiren eskutik. 

TORNUAREKIN JOLASEAN
APIRILAK 19 / 18:00

Buztina eta tornuarekin 
zikintzeko prest? Katiluak 
egiteko asmoz, arratsalde 
polit bat pasatzeko 
aukera Iñaki Jauregialtzko 
'Jaltzo'ren eskutik. 

ARGAZKILIARITZA 
ESTENOPEIKOA
APIRILAK 20 / 18:00

Argazkilaritzan erabilitako lehenengo 
tekniketako bat 
ezagutzeko aukera. 
Argazki bitxiak sortzeko 
aukera, zapata kaxa 
batekin egindako argazki 

kamera batekin, eta, ostean, argazkiak 
errebelatzen ikasteko aukera, Xanti 
Ugarteren eskutik. 

GRAFFITI TAILERRA
APIRILAK 21 / 18:00

Kaleetan adierazpen artistikoak 
egiten ikasteko aukera.            
@mutikokristal-en skutik 
spray-ak astinduz, 
underground kultura 
ezagutzeko aukera. 

HAURRENTZAKO  IPUINAK 
ETA ESKULANAK
APIRILAK 24 / 16:30

Egun honetan haurrak izango dira 
protagonistak. Gaztelekuarekin 

elkarlanean, 
haurrentzako ipuin 
kontalaria (Amelie eta 
xirrikituen jostunek) eta 
eskulanak egongo dira 
gaztetxean.

DOKUMENTALA ETA 
SOLASALDIA
APIRILAK 24 / 18:00

Graffitiaren kulturaren inguruan 
John Reiss-ek zuzendutako Bomb It 

dokumentala ikusteko 
aukera egongo da eta, 
ondoren, solasaldia Lian 
Monserrate kale-artista 
eta muralistarekin. Aurten 
mundu mailako Street Art 
Cities lehiaketako 3. saria 
lortu du. 

ARGAZKI ERAKUSKETAK
APIRILAK 12-26
Arte Jardunaldiek dirauten bitartean bi 
argazki erakusketa egongo dira ikusgai 
gaztetxean: 'Korda, larru, gorda' eta 
'Nire azaletan' (Sophia Morales)

 Tailer eta ikastaroetan 
izena emateko, eskaneatu 
ondoko QRa. Martxoaren 31a 
da azken eguna 
 Tailer-Ikastaro 
guztiak dohai-
nik dira. Edozein 
zalantza argitzeko: 
antixenagaztetxia@gmail.com

OHARRAK


LIAN MONSERRATE 
kale-artista eta muralista ezagunarekin 
solasean aritzeko aukera egongo da 
apirilaren 24an

»
Herriko artista ezberdinen 
lanak ikusi eta, kasu batzuetan, 
erosteko aukera egongo da 
Gaztetxean. Norbaitek bere 
arte lanak erakutsi nahi baditu, 
jar dadila harremanetan: 
antixenakogaztetxia@gmail.com

Bazkari herrikoia egingo 
da Antixena gaztetxean, 
nahi duten herritar 
guztientzat. Bazkarirako 
txartelak aurrez salgai 
egongo dira Arrano 
tabernan

Bazkalostea girotzeko, 
Irungo bi drag queen-
ek girotutako Bingo-
Drag saioa egongo da 
gaztetxean

Artixena eguna 
borobiltzeko 
Silitia bikote 
bilbotarraren 
kontzertu fresko 
eta dantzafarria 
(20:00)

ARTIXENA EGUNA
A P I R I L A K  2 2

Arte irekiak: sortzaile eta artisten 
azoka/erakusketa/topalekua

AGENDA Kultur ekitaldiei buruzko informazioa eta sarrera salmenta 
www.oñati.eus webgunean (QR kodean) edo Txokolateixan

AURKEZPENA

APIRILAK 1  / 11:00-19:00
HERRIBILTZA
Herritar biltzar burujabeen elkargoaren 
aurkezpena. Antixena gaztetxean

KONTZERTUAK

APIRILAK 1 / 19:00
RAMADA INN + HARRIA
Sarrera, 8€. Gaztelekuan

APIRILAK 2 / 19:00
WILLIS DRUMOND
Sarrera, 5€ /3€. Gaztetxean

APIRILAK 23 / 19:00
VICTIMAS CLUB + KINKI BOYS
Sarrera, 8€. Ikatz tabernan

HITZALDIAK

APIRILAK 26 / 10:00 
'80 AMANDRE' Helduentzako ipuinak
Hizlaria: Dorleta Kortazar. Oñatiko 
Esperientzien Gela. Santa Ana aretoa.

AUZOETAKO JAIXAK

APIRILAK 28-30
OLABARTAKO JAIXAK

IKASTAROAK
OÑATIKO KZgune-ko IKASTAROAK
'WhatsApp zure smartphonean', 'BakQ 
ziurtagiria', 'Oinarrizko Internet', PC, 
teklatua eta sagua erabiltzen ikasi', 
'Zure egunerokotasuna hobetuko duten 
aplikazioak', 'LibreOffice Writer. zure 
testu dokumentuak sortu', 'Kudeatu 
zaitez Google aplikazioekin', eta 
'Informatika hodeian. Ezagutu zer den 
hodeia'. Informazioa eta izen-ematea 
tutor.onati@kzgunea.net / 943023672 .

HITZORDU BEREZIAK 

Liburuaren hilabetea izan ohi da apirila. Hilaren 2an Haur Liburuaren Nazioarteko 
Eguna ospatzen da, eta hilaren 23an Liburuaren Nazioarteko Eguna. Hori dela 
eta, Udal Liburutegiak ekitaldi bereziak antolatzen ditu urtero, beti ere liburua 
protagonista delarik, eta aurten ere badira agendan gorriz markatzeko moduko 
hitzorduak.

TERTULIXAN SAIO IREKIAK
Euskarazko Tertulixan taldeak gonbidatuta, Uxue Apaolaza 
(Hernani, 1981) etorriko da bere azken lanaz (Bihurguneko 
nasa) hitz egitera. Iazko Euskadi Literatura Saria bereganatu 
zuen nobela honi esker. Apirilaren 18an izango da saioa, zine 
aretoan (18:30), eta irekia izango da, interesa duten herritar 
guztientzat. 
Bestalde, Udal liburutegian sortu berri den Komikia Tertulixan 
taldearen eskutik Hélice nobela grafikoaren egile Mikel 
Begoña (idazlea) eta Iñaket (marrazkilaria) izango dira Oñatin, 
apirilaren 19an, zine aretoan (18:30). Saio hau ere herritar 
guztientzako irekia izango da. 

HAURTXOENTZAKO ANTZERKIA
Apirileko Ostegun Kontalariak saioa ere berezia izango da, 
1-3 urte arteko haurrei zuzenduta egongo baita. Proposamen 
bisual poetikoa izango da. Ia testurik gabe, ura izango da 
protagonista: ura itsaso, bizitza eta jolas gisa. Haurtxoek 
itsas sakonean barrena bidaia magikoa egingo dute, Glu 
Glu taldearen eskutik. Apirilaren 27an izango da, 17:30etan. 
Izen-ematea: apirilaren 17tik aurrera (943716111 / WhatsApp: 
688732826 / liburutegia@onati.eus). 

ZINE KLUB SAIOA
Apirilaren 27ko zine-klub saioan Maria Elorza euskal zinegilea-
ren A los libros y a las mujeres canto dokumentala emango 
dute, liburuaren hilabeteari keinu eginez. Iazko Donostiako 
zinemaldian Zuzendari Berrien saria eskuratu zuen lana da, 
zinegile gasteiztarraren lehen film luzea. Ezjakintasunaren 
eta fanatismoaren aurka, liburuak zaintzen dituen emakume- 
'armada' bati buruzko lana da. Emakume horien arlo intimo 
eta etxekoienetik abiatuz, literaturaren balioa goratzen du, 
zorionaren iturri gisa eta tresna askatzaile gisa.  

Liburuaren Nazioarteko Eguna ospatzeko

MERKATU TXIKIA

PAGO USO elkarteko bazkide plaza 
saldu nahi nuke. Deitu: 670 52 58 74

GARAJE bat alokatu edo erosi nahi 
nuke Portu kafetegitik hurbil. Deitu: 
610 466 020

ETXEKO LANAK Oñatiko emakumea 
etxeko lanak egiteko gertu: 645703721

GARAJE itxia alokatzen da. 16m2, 
argia, San Lorentzo auzoan, goiko 
aldean. Deitu: 652 705 766

GARAJEA Garaje bat alokatzen da 
Ugarkaldeko 13-17an. 645719884

ODOL ATERALDIA
APIRILAK 21 / 16:30-20:30 enpre-
sagintza fakultatean. Hitzordua 
hartzeko, deitu: 943007884

Agenda

FARMAZIA

ANDUAGA 
San Lorentzo 3 ' 943 78 21 16 
Apirilak 17, 18, 26 eta 27. Maiatzak 
5, 6 eta 7.

IGARTUA 
Kale Zaharra 1 ' 943 78 01 22 
Apirilak 1, 2, 11, 19, 20, 28, 29 eta 30. 
Maiatzak 1.

GARATE
Kale Barria 42 ' 943 78 05 58 
Apirilak 3, 4, 12, 13, 21, 22 eta 23. 
Maiaitzak 2.

JULDAIN 
Kale Barria 6  ' 943 78 11 28 
Apirilak 5,6, 7, 8, 9, 10, 14, 15, 16, 24 
eta 25. Maiatzak 3 eta 4.

LI
BU

RU
TE

GI
A

Neguko Gida

Diskoa argitaratu eta 42 
urtera, Bilbon egiten den 
Loraldiaren laguntzaz eta 
Korrikaren babesarekin, 
"Hautsi da anphora" disko 
osoa eszenaratzeko aukera 
izan zuten Ruper Ordori-
kak eta bere Mugalariek, 
Bernardo Atxagak gaurko 
begiradatik egindako go-
goetak tartekatzen zituela. 

ORDUTEGIA
Zine-kluba: Osteguna (20:00)
Nagusiak: Ostirala (22:00), larunbata 
(22:00) eta igandea (19:30 eta 22:00)). 
Astelehena (19:30 / ikuslearen eguna)
Gaztetxoak: Larunbat eta Igandea (17:00)

ZINEA
Martxoak 31-Apirilak 3

ZINE KLUBA:
Los reyes del 
mundo
NAGUSIAK:
Todo a la vez  
en todas partes
GAZTETXOAK:
Lau ahizpa magikoak

Apirilak 6 - 10

ZINE KLUBA:
-
NAGUSIAK:
El hotel de los 
líos
GAZTETXOAK:
-

Apirilak 13 - 17

ZINE KLUBA:
El caftán azul
NAGUSIAK:
Mari (dos)
GAZTETXOAK:
Oink (euskaraz)

Apirilak 20 - 24

ZINE KLUBA:
The quiet girl
NAGUSIAK:
20.000 especies 
de abejas
GAZTETXOAK:
Super Mario Bros: La 
película

LERRO
TUNELAK

POESIA ETA 
MUSIKA 

EMANALDIA

Bilboko Arriaga 
antzokiaren ‘Literatura 
eta Musika’ ziklorako 
prestatutako emanaldia 
da, Iban Yanizen kantuak 
eta Itziar Ugarteren 
poemak uztartzen 
dituena. Idaztearen 
—izan melodiak, izan 
testuak— inguruko 
gogoetak ere tartekatuko 
dituzte, Chantal 
Maillarden poema tunel 
batean sartu-irtenak 
eginez. 

Itziar Ugarte eta 
Iban Yaniz
 APIRILAK 25
 ZINE ARETOA, 19:00

Itten
(*) Itten: arrastua, pistia

bat

Deklinabidia (II)
>> EUSKERAZ EGOGI 

Izen propiuen deklinaziñua dala-eta, hamaika buruhauste eta akats izaten dira; batez be, izen propiua edo arrunta dan ez 
bereiztiagatik, eta berba akaberako -a berbiarena berarena edo artikulua dan ez jakittiagatik. Ikusi degigun horrelako zenbait kasu:    

Agoskeria:    
Bustidurak (TT): Antzuelasbeitti, Antzuelasgoitti, AntzuelasbeittiN, AntzuelasgoittiN, AntzuelasbeittiKO, AntzuelasgoittiKO.
X (ixa) epentetikua: AlondegixAN, MurgixAN, DebagoixeniAN, Kale BarrixAN, UrbixAN.
Establezimendua (izen propiua). Txokolateixia, Txokolateixan, Txokolateixako
Beste batzuk: Artzain / Ostalaritza eskolia, Garaikoetxea kafeterixia, Gartzia pastelerixia, Plazaola fotografixa-dendia
Kanpokuak: Saizar sagardotegixa; Mokoroa txakolindegixa; ertzain etxia edo komisarixia; Barrendiola urtegixa,...

Bete itzazu alboko 

hutsuneak. 

Erantzun zuzenak, 

hilean zehar publikatuko 

ditugu sare sozialetan.

KULTURA SAILA
Hizkuntza Politikarako Sailburuordetza

#NiTokikozale
#NiTokikozale
#NiTokikozale
#NiTokikozale
#NiTokikozale

Txanda elkarteawww.txanda.eus

Jolastu, lotu
eta dendariak

ezagutu

1
2
3

Belo
ki

Oñabike

Haritza

Sorkunde

M
arijo

Eli

Oñatin erosiz, herria bizi!

"Handia filmeko aktore nagusia-
ren ordezkoa dendara etorri zen 
behin. 2,32 m. garaiera zeukan!" 

"Behin erosiko herritik kanpo, 
eta neurri ezberdineko zapatekin 
itzuli nintzen etxera"

"Iñaki Urdangarinen gurasoen 
etxeko bainugelako pieza bat 
daukat etxean" 1 2 3




